
Қызылордада облыс әкімдігінің 
ситуациялық орталығында 
«Цифрландыру: аймақтардың 
дамуы үшін жаңа мүмкіндіктер» 
тақырыбында ІІІ халықаралық 
интернет форум өтті. 

Басқосудың модераторы, «Қазақс­
тан-2050» жалпыұлттық қозғалысының 
кеңес төрағасы М.Манкеев форумға 
спикерлер 3 мемлекеттен екі форматта 
қатысатынын, яғни залда баяндама жа­
сайтынын және онлайн байланысқа шы­
ғатынын, уақытты жоғары бағалайтын 
қоғамда осындай форматтағы жиындарға 
жете мән берілетінін айтты. Негізінен 
«Цифрлық Қазақстан» бағдарламасы, осы 
бағдарлама аясында Қызылордада қолға 
алынған жобалар талқыланды.

Форумға облыс әкімі Қырымбек 
Көшербаев қатысып, елдік деңгейдегі 
ауқымды бағдарламаның өңірдегі алғы­
шарттары, жетістіктері туралы баяндама 
жасады. 

Халықаралық «ЕХРО-2017» көрмесі­
нің инфрақұрылымында құрылған 
«Astana Hub» халықаралық технопаркі 
ІТ-стартап жобаларды дамытуда өз жо­
лын қалыптастырып үлгерді. Креативті 
мамандардан құралған команданың жұ­
мысы жайлы айтқан «Astana Hub» бас ди­
ректорының орынбасары М.Сәдуақасов 
аймақтармен әріптестік орнату мүмкін­
діктері туралы мәселені де назардан тыс 
қалдырмады.  

Форумға онлайн қосылған Татар­
-стан Республикасы Премьер-министрінің 
орынбасары – Ақпараттандыру және 
байланыс министрі Р.Шайхутдинов  бар­
лық қазақстандық технопарк мамандарын 
«Иннополис» қаласының тәжірибесімен 
танысуға шақырды. Росстаттың мәлі­
меттеріне қарағанда, қазір татарстан­
дықтардың 81,4  проценті мемлекеттік 
және муниципалдық қызметтерді элек­
тронды түрде алады.   Бұл көрсеткішпен 

Ресейдің аймақтары арасында көш бастап 
тұр.  Сондай-ақ халықтың 70,4 проценті  
федералдық қызмет көрсететін бірыңғай 
жүйеге қосылған. Жыл өткен сайын қыз­
меттердің электрондық нұсқаға көшірілуі 
және оған деген сұраныстың артқаны 
байқалады. 

Форумда «Сколково» мәскеулік бас­
қару мектебінің жетекші сарапшысы 
И.Романовский қоршаған ортаны цифр­
ландырудан «ақылды қалаға» өтудегі 
трансформацияның маңызына тоқталды. 
Жалпы цифрлық трансформацияның 
интернетке қолжетімділік пен инфра­
құрылым жасаудан басталатын кезең­
деріне талдау жасады. Ал «DELL EMC» 
компаниясының аға консультанты 
А.Цимоха  цифрландырудың «Жол карта­
сы» мемлекеттік қызмет көрсетудің 
сапасын арттырып, айқындықты, же­
делдікті қамтамасыз ететінін, қағаз 
құжаттарды сақтауға кететін шығынды 

азайтатынын айтты. 
Форум қонағы Қазан қаласындағы 

«Барс Груп» АҚ-ның халықаралық да­
му бойынша директоры И.Юсуфзаде 
экономиканы дамытудағы әлеуметтік 
саланы цифрландырудың артықшылық­
тары туралы баяндама жасады. Беларусь 
Республикасының Минск қаласынан 
келген «Какаду Девелопмент» компа­
ниясының директоры Е.Карпович ТМД 
нарығында электронды коммерцияны 
автоматтандырудың қиындықтары және 
оны дамытудың мүмкіндіктері туралы 
мәселеге форум қатысушыларының наза­
рын аударды.    

Онлайн байланысқа Қытайдың Шен­
жен қаласынан Қазақстандағы «Huawei» 
компаниясы корпоративтік сату депар­
таменті бас директорының орынбасары 
Жао Хонгбин, Мәскеуден «Техносерв» 
компаниясының өкілі В.Иванов, Украи­
наның Киев қаласынан  «Reaktor.ua» 

платформасының негізін салушы және 
басқарушы әріптесі Е.Саранцов, Санкт-
Петербургтен  Ұлы Петр атындағы по­
литехникалық университеттің аға оқы­
тушысы  Н.Гафуров қосылып, тақырыпқа 
сай ой-толғамдарын ортаға салды. 

Форум соңында Қызылорда ІТ паркі 
мен «Astana Hub» халықаралық стартап 
хабы арасында әріптестік туралы, облыс  
әкімдігі мен «Какаду Девелопмент» ком­
паниясы арасында «ақылды қала» тех­
нологияларын енгізу туралы, облыстық 
білім басқармасы мен «Барс Груп» ком­
паниясы арасында цифрландыру жоба­
ларын іске асыру туралы, сондай-ақ облыс 
әкімдігі мен «Транстелеком» компаниясы 
осы мақсатты жүзеге асыруды көздейтін   
меморандумдарға қол қойылды. 

Гүлжазира ЖАЛҒАСОВА,
«Сыр бойы».

Кеше облыс әкімі Қырымбек 
Көшербаев мемлекет және қоғам 
қайраткері, белгілі кәсіпкер-меценат 
Самұрат Имандосовты қабылдады. 
Сыр елінің ардақты азаматы мерейлі 
70 жасқа толып отыр. 

– Самұрат Жұманұлы елге 
парасаттылығымен, іскерлігімен, 
мінсіз қызметімен, жайсаң мі­
незімен танылды. Елбасы бас­
тамасымен өңірімізде құрылған 
Қоғамдық кеңесті басқарып, 
талапшылдығы мен табанды­
лығының арқасында аяғына 
нық тұрғызып, қоғамдық өмір­
дегі орнын қалыптастырды. 
Самұрат Жұманұлы тәжірибелі 
де білікті маман, парасатты басшы 
ретінде республикаға танымал 
тұлға. Жер реформасы жөніндегі  
республикалық  комиссияның  мүшесі 
ретінде бірнеше ұсыныстар енгізе 
отырып, реформаның  маңыздылығын  халыққа  түсіндіруге 
елеулі үлес қосты, – деді аймақ басшысы.

Еңбек жолын Қазалы суландыру жүйелері басқармасының 
инженер-экономисі болып бастаған Самұрат Имандосовтың 
бастамалары дүйім елдің игілігіне айналған. Әр жылдары «Жер-
Су» АҚ вице-президенті, президенті, Қазалы ауданының әкімі 
қызметін атқарды. Ал 2000 жылдан бастап «РЗА» АҚ президенті. 
Ақционерлік қоғам қазіргі таңда облыс көлеміндегі қуатты 
техникалық және өндірістік базасы, кәсіби шеберліктері жоғары 
мамандары, бай материалдық ресурстары бар беделді мекеме.

 Ел сеніміне селкеу түсірмеген азамат Жоғарғы Кеңестің 
12-шақырылымының, Қызылорда облыстық мәслихатының 
2-ші, 3-ші және 4-ші шақырылымдарының депутаты болды. 

Облыс әкімі өңірдің экономикалық дамуына, кәсіпкерліктің 
қанат жаюына қосқан еңбегі үшін Самұрат Жұманұлын 
Қызылорда облысының «Құрмет» грамотасымен марапаттады. 
Мерейтой иесінің иығына шапан жауып, сый-құрмет көрсетті. 

Айдана ЖҰМАДИНОВА,
«Сыр бойы». 

ҚАЙРАТКЕР 
ҚҰРМЕТ ТӨРІНДЕ

Құрметті әріптестер!

Сіздерді кәсіби мерекелеріңіз – Мемлекеттік қызметші күні­
мен шын жүректен құттықтаймын!

Елбасы Н.Ә.Назарбаев «мемлекеттік қызмет – халықтың 
сенімін ақтау, ел игілігі үшін жұмыс істеу» деп ерекше атап 
өтті. Әрбір дамыған мемлекеттің саясаты мен идеясын жүзеге 
асырушы мемлекеттік қызметкер екені белгілі. Сондықтан, ұлт 
мәртебесін көтеретін, ел абыройын асқақтататын мемлекеттік 
қызметкер болу – мәртебелі міндет.  

Мемлекеттік қызметкер – мемлекеттің айнасы.
Аймағымыздың әлеуметтік-экономикалық нығаюы, қар­

қынды алға басуы да өздеріңіздің аянбай еңбек етулеріңізбен 
тығыз байланысты. Сіздердің қажырлы істеріңіз ғана елімізді 
табысты мемлекетке айналдырады. 

Сіздерді кәсіби мерекелеріңізбен құттықтай отырып, ел 
мүддесі жолындағы қызметтеріңізге абырой, жетістік, отбас­
тарыңызға амандық, береке-бірлік, елімізге тыныштық тілей­
мін! 

Отанымыз – Тәуелсіз Қазақстанның өсіп-өркендеуі жолын­
дағы еңбектеріңіз жемісті болсын!

Құрметпен,
Қызылорда облысының әкімі                                       

Қ.КӨШЕРБАЕВ.

ҚҰТТЫҚТАУ

ҒАЛАМДЫҚ ҚҰБЫЛЫСҚА БАТЫЛ БЕТБҰРЫС
ЦИФРЛАНДЫРУ: 

Құрметті қонақтар мен форумға 
қатысушылар!

Сіздерді қонақжай Сыр өңірінде қуа­
ныш сезіммен қарсы ала отырып, облысқа 
келгендеріңізге шынайы алғысымызды 
білдіргім келеді. Сондай-ақ, біздің форум 
жұмысына онлайн режимінде қатысып 
отырған сарапшыларымызға алғыс айтсақ 
деймін. 

Қызылорда облысы – күллі түркі әлемі­
нің рухани жетекшісі ұлы Қорқыт ата 
жасампаздықпен өмір сүрген өңір. Дәл осы 
біздің Байқоңырдан бүкіл адамзат баласы 
үшін тұңғыш рет ғарышқа жол ашылды. 
Қазір бұл өңірде небір батыл идеялар 
жүзеге асуда. Ал, бүгін Өздеріңізбен 
цифрландыру мәселесі бойынша өзекті 
мәселелерді талқылайтын боламыз.

Баршаңызға белгілі, адамзат төртін­
ші өнеркәсіптік революцияның табал­
дырығында тұр. Біздің уақыт өтпелі 
кезең болып саналады. Соған қарамастан 
төртінші революция қазірдің өзінде өз 
әмірін жүргізуде. Онлайн мен оффлайн 
арасындағы шекара ажырап, киберфизика 
жүйесінің уақыты келді. Осының барлығы 
бұл жүйедегі салалар құрылымына және 
мемлекеттің рөліне өзгеріс енгізуде. 

Бүгінгі таңда цифрландыру кәсіп­
орындар, елдер арасындағы тұтастай ал­
ғанда бәсекелестікті арттыру, сондай-ақ, 
халықтың тұрмыс жағдайын жақсарту 
үшін қажет болып отыр. 

Осы жылдың мамыр айында өткен 
Астананың Global Challenges самитінде 
Мемлекет басшысы  ғалам дамуының 
басты бес мегатрендтерін, оның ішінде 
адамзаттың  өмір сүру салаларындағы 
цифрландырудың барлық буындарын, 
ауқымды еңбек нарығындағы өзгеріс­
терді, урбанизациялауды трансформа­
циялаудың сипаттарын атап көрсетті. 

Тәуелсіздік жылдары ішінде біз әлем­
дегі бәсекеге қабілетті 50 елдің қатарына 
ендік. Бүгінгі міндет 30 елдің қатарында 
болу, ал, ол Қазақстаннан инновациялық 
дамудың және технологиялық жедел жаң­
ғырудың жаңашылдығын талап етеді. 

Интернет пайда болғаннан бері ол 
тұтынушылардың жүрегін жаулап алды 
десе де болады. Қазір оның төңірігінде 
цифрлық сервистер, өнімдер мен жүйелер 
шоғырланған. Соған қарамастан бұл 
бағыттағы прогресс тоқтамақ емес. Қайта 
өңдеу құнының төмендеуі, мәліметтерді 
сақтау және беру бізді жаңа сапалық 
биіктерге жетелеп отыр. Цифрландыру 
қазірдің өзінде бұлжымайтын үрдіске ай­
налды. Оны біз күнделікті өмірде байқап 
отырмыз.  

Бүгінгі әлем жаңа сипатта дамуда. 
Оны гаджеттер, әлеуметтік желілер, 3D 
принтерлер, мұхиттар мен құрлықтар 

арасында бейне хабарламаларсыз елестету 
мүмкін емес. 

Қазір:
– біздің қалтамызда банк, дүкен, 

теледидар, пошта бөлімшесі, билет кас­
сасы, фотоателье, метеобюро, және басқа да 
керемет дүниелер бар. 

– ірі сауда ойыншысының бірде-бір 
қоймасы, ірі такси паркінің өзіндік ма­
шиналары жоқ. 

– әрбір екі минут сайын біз ХІХ ға­
сырда бүкіл адамзат баласы  жасаған 
фотосуреттерді түсіре аламыз, әрбір 
минут сайын YouTubeті 100 сағат бей­
некөріністермен  қамтамасыз ете аламыз. 
Адамзат тарихының он алты жылы ішінде 
біз осылайша күн сайын Big Data қалып­
тастыра аламыз. 

Демек, біз алдағы екі күн ішінде 2003 
жылға дейін бүкіл адамзат баласы өз 
тарихында жасаған мәліметтерді қамтама­
сыз ете аламыз. 

Цифрлық технология өркендеген 
елдер жақсы дамып, байитын болады. 
Цифрлық технологиялар жаңа «мұнайға» 
айналды. Әлемдік сарапшылардың бол­
жамы бойынша 2020 жылға қарай әлемдік 
экономиканың 25 проценті цифрлы эко­
номикаға айналады. Қазірдің өзінде көп­
теген елдер осы жанкешті бәсекеге кірісіп 
кетті. 

2016 жылдың қорытындысы бойынша 
Оңтүстік Корея, Сингапур, Германия, Жа­
пония, Щвеция, Дания, АҚШ, Италия, 
Бельгия және Тайвань автоматтандыру 
бойынша көшбасшы елдер қатарына 
қосылды. 2010-2016 жылдар аралығында 
роботтар шығарудың тығыздық өсімі 
орташа жыл ішінде Азияда – 9, АҚШ-та – 7, 
Еуропада 5 процент болды. 

Қытай роботтандыру саласында 2013-
2016 жылдары серпінді қимыл жасады. 
Күншығыс елі өндіріс саласында 10 мың 
жұмысшыға шаққанда роботтардың ты­
ғыздығын 25-тен 68 машинаға жеткізді.  
Бүгінгі таңда Қытай осы салада әлемде 
23 орынға көтерілді. Қытай билігі бұл 
межемен тоқтап қалмай, роботтардың 
өндіріске енуін 2020 жылы 150 мың 
машинаға жеткізбекші.

Электронды сауданың орнына элек­
тронды экономика келеді. Бұл орайда, 
тауардың Қытайда немесе АҚШ-та жасал­
ғаны маңызды емес, өндіріс жаңа жұмыс 
орындарын құрмайды, себебі, жасанды 
интеллект өндіріспен айналысатын бола­
ды. 

Alibaba  ауқымды электронды коммер­
ция жүйесін құрушы Джек Маның 
пікірінше, барлық бизнес мобильді теле­
фонға көшетін болады. Болашақта осы 
смартфон біздің негізгі жұмыс берушіміз 
болмақ. Сондай-ақ, ол біздің жалғыз төлем 

құралымыз да болады. Барлық сауданы 
соның көмегімен жүргізетін боламыз. 
Сарапшылардың болжамы бойынша 
алдағы жиырма жыл ішінде қолма-
қол ақша жоғалады. Барлық төлемдер 
цифрланады, бұл экономиканы толы­
ғымен ашық етіп, сыбайластықты түп-
тамырымен жояды. 

Цифрландыру – өміріміздің барлық 
салаларын қамтиды. Жекелеген сала­
ларға басымдық беру керек пе немесе 
бірыңғай орта қалыптастыру  дұрыс па 
деген сауалдарға жауап бергенде, менің 
ойымша, цифрландыру – бұл  ғаламдық 
құбылыс. Белгілі бір саланы мөлшермен 
шектеуге болмайды және өкінішке қарай, 
жетістіктерді жоспарлауға да болмайды.

Мынадай қызықты оқиға бар. Мысалы, 
Якутияда компьютерлік ойындар мен 
медиа саласында стартаптар серпін ал­
ды. Якутияда осындай болады деп кім 
ойлаған? Тек жәй ғана бірнеше кәсіпкер 
болды, оларға жақсы қолдау көрсетілді 
және олар мегабизнес құрды. Сондықтан, 
саланы жоспарлауға болмайды, оның 
есесіне, ортаны қалыптастыруды жоспар­
лау қажет.

Қазақстанға келетін болсақ, біздің 
еліміз экономиканың негізгі салаларына 
(9 сала) инновациялық өзгеріс жасауға 
басымдық берді. Әсіресе, негізгі тірек – 
энергетика мен шикізатқа, агроөнеркәсіп 
кешеніне, өнеркәсіп, логистика және ақпа­
раттық технологияға жасалды. Қазақстан 
экономикасы цифрландыру деңгейі 
бойынша 85 мемлекеттің арасындағы 
рейтингте 50-орында және цифрлы эко­
номиканың бастаушы  тобына кіреді. 

Сарапшылардың бағалауы бойынша, 
цифрландыру нәтижесінде Қазақстан 
экономикасы 30 процентке ұлғайып, қар­
жыға шаққанда 2 трлн теңгені құрайтын 
болады. 

Әлемдік және отандық трендтерді 
ескере отырып Қызылорда облысы цифр­
ландыру бойынша алғашқы қадамдарын 
жасауда.

Өткен жылы желтоқсанда біз жас ІТ-
мамандарының «HackDay-2017» алғашқы 
аймақтық фестивалін өткіздік, аймақтық 
ІТ-саябақ ашылды. Халықаралық тәжіри­
бені оқып-үйрену үшін облыс делегациясы 
Татарстан Республикасы мен Қытай Халық 
Республикасының «SmartCity» үздік орын­
дарында болды. 

«ҚазГерМұнай» мұнай компаниясы 
облыс аумағында «ақылды кеніш» техно­
логиясын енгізді және Қызылорда облы­
сындағы  атом өнеркәсібінің кен өндіру 
кәсіпорындары сандық технологияны қол­
дану бойынша жұмыстарды бастады.  

Анықтама: Атом өнеркәсібімен ай­
налысатын «Байкен - U» серіктестігі гео­

технологиялық полигонды басқару жүйе­
сінде 3D модельдік бағдарлама кешенін 
қолдануда. 

2018 жылы облыста цифрландыруды 
дамыту бойынша облыстық бюджеттен 2,4 
млрд теңге бағыттау қарастырылған. Бұл 
орайда ақылды басқару, білім, денсаулық 
сақтау, ТКШ, көлік, қауіпсіздік және 
бизнес саласында 50-ге жуық жобалар жү­
зеге асырылуда.

Аймақта цифрландыруды жүзеге 
асырудың бағытын әрі қарай айқындау 
үшін, біз халықаралық және отандық 
сарапшылар, цифрландыру саласындағы 
жетекші компаниялар мен инновациялық 
орталықтардың қатысуымен бүгінгі 
интернет форумды өткізіп отырмыз. 
Мұндай форумдар тәжірибе алмасудың 
бірегей алаңы болып табылады және 
цифрландырудың жетекші сарапшыла­
рының мүмкіндіктерін біріктіреді. 

Мысалға, қазір Қызылорда қаласының 
сол жағалауында жаңа қаланың құры­
лысы басталды. Біз осында «ақылды қа­
ла» элементтерін енгізуді жоспарлап 
отырмыз. Сондықтан, біз Сіздердің тәжіри­
белеріңізге қызығушылық танытамыз.

Мемлекет басшысы Н.Назарбаев атап 
өткендей: «Экономиканы жан-жақты 
цифрландыру бүтіндей салалардың жо­
ғалып, жаңаларының пайда болуына 
әкеліп соғады. Біздің көз алдымыздағы 
ұлы өзгерістер – бұл бір мезгілде тарихи 
шақырулар және біздің ұлтымыз үшін 
мүмкіндік болып табылады».

Біз уақыт шақыруына жауап беру­
ге ниеттіміз және оны дамудың 
мүмкіндіктеріне айналдыруға ұмты­
ламыз.

Құрметті форумға қатысушылар! 
Құрметті сарапшылар! 
Жұмыс уақыты кезінде Google мына­

дай мәлімет берді, өркениеттің пайда 
болған сәтінен бастап 2003 жылға дейін 
қанша ақпарат құралса,   әрбір екі күн 
сайын адамдар соншама ақпарат дайын­
дайды екен. Шамамен 5 экскабайт мәлімет 
(1 экскабаит – квинтиллион, 1018 байт)

Мұның өзі біздің әрқайсымыздың 
цифрландыруды дамытуда өз үлесімізді 
қоса алатынымызды білдіреді. Сондықтан, 
Сіздерді өз тәжірибелеріңізбен бөлісіп, 
біздің өңірдің цифрландыру жобаларын 
жүзеге асыруға шақырамыз. 

Сөзімнің соңында, инновациялардың 
болмай қоймайтынын атап өткім келеді. 
Олар біздің өміріміздің барлық салаларын 
қамтиды және біз қандай  болашақ күтіп 
тұрғанын ғана таңдай аламыз. 

Назарларыңызға рақмет!

ОБЛЫС ӘКІМІ ҚЫРЫМБЕК КӨШЕРБАЕВТЫҢ ІІІ 
ХАЛЫҚАРАЛЫҚ ИНТЕРНЕТ ФОРУМДА СӨЙЛЕГЕН СӨЗІ

Мемлекеттік қызметші – қоғам айнасы. Елдің даму 
жолындағы жаңа талап пен міндетті орындаушы. 
Басқару құрылымының жұмысын тиімді жүзеге асы-
ру мемлекеттік қызметкердің жоғары кәсіби 
деңгейіне байланысты. Негізгі міндетін халыққа сапа-
лы қызмет ету деп білетін мамандар кеше төл 
мерекесін атап өтті. Н.Бекежанов атындағы облыстық 
драма театрда өткен салтанатты жиынға облыс 
әкімінің орынбасары Руслан Рүстемов арнайы келіп, 
ізгі тілегін арнады.

– Сіздер халық пен билік арасындағы сенімді қалыптастыруда 
үлкен рөл атқарасыздар. Сондықтан, мемлекеттік қызмет – 
ұлтқа қызмет ету ұғымының синонимі болуы тиіс. Мемлекеттік 
қызметші ел сенімінен шыға білсе, одан жоғары мәртебе жоқ. 
Тәуелсіз елімізді өркендету жолында еткен еңбектеріңізге 
шынайы ризашылығымызды білдіреміз, – деді Руслан 
Рүстемұлы.

ҚР Мемлекеттік қызмет істері және сыбайлас жемқорлыққа 
қарсы іс-қимыл агенттігінің Қызылорда облысы бойынша 
департаментінің басшысы Абзал Мұхимов та мәртебелі 
қызметтің маңыздылығына тоқталып, ел сенімін ақтап, 
абыройлы міндетті орындап жүрген қызметшілерге  табыс 
тіледі. 

Мерекелік шара барысында қоғам үшін қалтқысыз қызмет 
еткендердің еңбегі ескерілді. Бірқатары «Үздік мемлекеттік 
қызметші» төсбелгісін тақты. Облыс әкімінің, агенттіктің 
марапатын иеленді. Шара жергілікті өнерпаздардың концерттік 
бағдарламасына ұласты. 

Мөлдір ҚАЛЫМБЕТ,
«Сыр бойы». 

МЕРЕЙ ӨСІРГЕН 
МАРАПАТ

KÁSІBI MEREKE

MÁRTEBE

«ҚАЗАҚИНВЕСТ» 
ҚЫЗЫЛОРДАНЫ 

ТАҢДАДЫ



– Мемлекеттің тыныштығы, 
халықтың амандығы бәрі­
нен қымбат. Ел іргесінің сөгіл­
мей, бүтіндігіміздің бұзылмай  
отырғаны сіздердің еңбектеріңіз­
бен тікелей байланысты. 

Ел Президенті Нұрсұлтан 
Назарбаев халыққа арнаған Жол­
дауында қоғамның дамуы тәр­
тіптен басталатынын атап айтқан 
еді. Соңғы жылдары қылмыс 
көрсеткіштерінің азайып, даму­
дағы ілгерілеушіліктеріміз осы 
қағиданың өміршеңдігі. 

Ішкі істер министрлігі, облыс 
басшылығы тарапынан сіздерге 
әрдайым қолдау көрсетіліп ке­
леді. Елбасымыз да осыны тап­
сырып отыр. Өйткені сіздер мем­
лекетімізге қауіпсіздік төндіретін 
лаңкестік пен қылмысты тез арада 
тойтарып, ел қауіпсіздігін сақтап 
келесіздер. 

Халықтың ішкі істер қыз­
меткерлері атқарып келе жат­
қан жұмысқа көңілі толады, 

қоғамдық пікір жақсы. Кәсіби 
мереке қарсаңында облыс әкі­
мінің поштасына полиция қыз­
меткерлерінің атына айтылған 
алғыс тілектер де көптеп түсті, – де­
ді облыс әкімі.

Мұнан соң аймақ басшысы бір 
топ ішкі істер қызметкерлерін ма­
рапаттады. Оларға анттарыңызға 
адал болыңыздар деген тілегін 
білдірді.

Сондай-ақ, облыс әкімі ОІІД 
басшысына марапатталған қыз­
меткерлердің шенін көтеріп, олар­
ды қолдау мәселесіне мән беру 
керектігін тапсырды. Сонымен 
бірге кәсіби мереке тұсында 
бірқатар шаралар атқарылатынын, 
соның бірі Жалағашта 
аудандық ішкі істер бөлімі жаңа 
ғимаратының  ашылуы болатынын 
айтты.

Дүйсенбек АЯШҰЛЫ,
«Сыр бойы».

Мен «Мәскеу болат және қо­
рытпалар институты» Ұлттық 
зерттеу технологиялық универ­
ситетінен «Технологиялық 
процестерді автоматтандыру» 
мамандығын бітірдім. «Универ­
ситет маған не берді?» дегенге 
келсек, білім-ғылым тұрғысынан 
функционалдық, структуралық 
схемалар құрастыру, «Matlab», 

«Simulink», «Компас» бағдар­
ламаларымен жұмыс жасауды 
меңгердім.  Ал Мәскеу мені және 
достарымды жауапкершілікке, 
тәртіпке үйретті. Әлемдегі ірі 
мегаполистердің бірінде өмір 
сүргендіктен, жоспарсыз аяқты 
аттап басуға болмайтынын 
түсіндік. 

Маусымның 6-сы күні  «Флоат 
әдісімен шыны қайнату процесін 
автоматтандыру» тақырыбында 
диплом жұмысын қорғап, үз­
дік баға алдым. Университет 
ағылшын тілін жетік білетін 
студенттерге өз есебінен «IELTS» 
сынағын тапсыртқызды. Таңдау­
лылардың қатарында болып, сы­
нақтан 6 балл жинадым. Алған 
сертификатым ағылшын тілінен 
емтихан тапсырмастан, автомат­
ты түрде үздік баға алуыма кепіл 
болады. 

Төрт жыл бойы туған жері­
міздің, облыс басшысының қол­

дауын сезіндік. Қазақстанның 
басқа өңірлерінен, көршілес мем­
лекеттерден келген студенттер 
бізге қызығып қарайтын. 

Елге барғаннан кейінгі жұ­
мыс орнымыз дайын. Жыл бойы 
арнайы құрылған жұмысшы топ 
бізбен ақылдаса отырып, түрлі 
варианттар ұсынды. Қысқы 
демалыс кезінде «Қызылорда 
жарығы» мекемесіне барып, 
ондағы мамандардың жоспар­
лары мен біліктілігін ұнаттым. 
Еңбек жолымды осы жерден 
бастасам, өміріме азық боларлық 
тәжірибе жинақтаймын деп 
ойлаймын. 

Еламан МЕҢДІҚҰЛ,
«Мәскеу болат және 

қорытпалар институты» 
Ұлттық зерттеу 
технологиялық 

университетінің түлегі.   

AIMAQ
MÁMІLE

www.syrboyi.kzz

№90-92 (19574-19575)
23 маусым, сенбі
2018 жыл  2

ӨМІРІМЕ АЗЫҚ 
БОЛАРЛЫҚ БІЛІМ АЛДЫМ

Мектеп бітіретін жылы 
бізге өз еліміздегі 
университеттерді және 
Ресейдің жоғары 
техникалық оқу орында-
рын таңдау мүмкіндігі 
ұсынылды. «Мәскеу болат 
және қорытпалар 
институты» Ұлттық 
зерттеу  технологиялық 
университетіне грант 
жеңіп алғанда алғашында 
қобалжығанымыз рас. 
Қалай дегенмен де басқа 
елге, үлкен қалаға 
үйренісіп кетуге уақыт 
керек.  Ата-анамыздан 
жырақта, өздігімізбен 
өмір сүруге бейімделу де 
оңай соқпайтын сияқты 
көрінді. 

Мәскеуге табан тірегенімізде 
қорқынышымыз бірден сейілді. 
Өйткені жан-жақты қолдауды 
сезіндік. Облыс әкімі Қырымбек 
Көшербаевпен әр кездесуден қа­
наттанып шығатынбыз. Бізге се­
нім арта отырып, алға жетеледі. 
«Айналайындар, алған білімдерің  
туған жерлеріңді түлетуге, жаңа 
идеяларды, инновациялық жо­
баларды жүзеге асыруға жара­
са, барлығымыздың үмітіміздің 
ақталғаны, еңбегіміздің қайт­
қаны» деген сөзі иығымыздағы 
жауапкершілік жүгінің салмағын 
ұғындырды. 

Өзімізге берілген мүмкіндікті 
пайдаланып, білім алу, тіл үйре­
ну, ата-аналарымыздың, облыс 
басшылығының үмітін ақтауы­

мыз  керектігін түсіндік. Бір 
жылды артқа тастаған соң, кейін­
гілерге түйгенімізді айтып, жол 
көрсететін болдық. Мәскеуге 
келген іні-қарындастарымыздың 
қалаға үйренісуіне, кейбірінің 
тілдік барьерден өтуіне, жатақ­
хана өміріне бейімделуіне көмек 
көрсеттік. 

Мен университеттің «Метал­
ловедение и физика прочности» 
кафедрасынан  «Инженер-метал­
лтанушы» мамандығын алдым. 
Соңғы курста бітіруші түлектерге 
жұмыспен қоса әрі қарай білім 
алуды жалғастыруға болатыны 
айтылды. Ұзақ ойланып, ата-
анаммен ақылдасып «Электро­
энергетика және электротехника» 
мамандығына магистратураға 
түсуге шешім қабылдадым. Білі­
мімді ұштау, игергенімді шыңдау 
үшін бұл мүмкіндікті де құр 
жібермеу керек деп ойлаймын. 

Асқар ТІЛЕУЖАН,
«Мәскеу болат және 

қорытпалар институты» 
Ұлттық технологиялық зерттеу 

университетінің түлегі.       

ТАҢДАУ МҮМКІНДІГІН 
ПАЙДАЛАНДЫМ

Елбасы цифрлық кезеңнен 
қалыс қалмауға басты назар ау­
дарды. Цифрлық технология 
мемлекетімізде қабылданып жат­
қан шешімдердің ашықтығын 
қамтамасыз етеді. Халықтың 
пікірі ескеріледі деген сөз. Бұл 
бір жағынан жұмыс сапасын арт­
тыруға оң ықпалын тигізбек. 

Жолдауда аталған 10 мін­
деттің барлығы елді дамытуға 
бағытталған қадамдар. Мәселен, 
еліміздегі индустрия, технология, 
өнеркәсіп кешені, көлік-логис­
тика, инфрақұрылым, кому­
налдық құрылыс, заманауи тех­
нология, адами капитал, тиімді 
мемлекеттік басқару және «ақыл­
ды қалалар», «ақылды ұлт үшін» 
деген мәселелер көтерілген. 

Жолдауда айтылған алтыншы 
міндет – қаржы секторын қайта 
жаңғырту азаматтардың қа­
жеттілігі үшін несиелік бағдар­
ламаларды кеңейтуді тапсырды. 
Бұған қоса әлеуметтік саясат пен 
адами капиталға да ерекше ден 
қойып отыр.

«Тиімді мемлекеттік басқару» 
деп аталатын Жолдаудағы жетін­
ші міндет елімізде бизнес кли­
матты жақсартуға бағытталған. 
Сонымен қатар, мемлекеттік 
қызметшінің жаңа бейнесін 
қалыптастыру міндеті де тұр. 
«Әкімшілік шығындарды азайту 
үшін ведомствоға бағынышты 

нақты қажетті ұйымдарды мүм­
кіндігінше біріктіру керек. Боса­
ған қаражатты мемлекеттік 
қызметшілердің факторлық-бал­
дық шкалаға негізделген жаңа 
еңбекақы жүйесін енгізуге бағыт­
тау қажет» деп атап көрсетті 
Елбасы Жолдауда.

Өркениет көшіне ілескен 
елімізде жемқорлықпен күрес 
жалғаса береді. Себебі, жем­
қорлық жойылмайынша, же­
тістікке жету мүмкін емес. 
Жолдауда тоғызыншы міндет 
ретінде. Азаматтардың консти­
туциялық құқықтарына кепіл­
дікті нығайту, құқық үстемдігін 
қамтамасыз ету, құқық қорғау 
қызметін ізгілендіру жұмыс­
тарын жалғастыру қажет. Қо­
ғамдық тәртіпті сақтау және 
қауіпсіздікті қамтамасыз ету 
саласында көшелерде және көп 
жиналатын қоғамдық орындарда 
бейнебақылау жүргізетін, аза­
маттарды анықтайтын және 
жол қозғалысын қадағалайтын 
интеллектуалды жүйелерді бел­
сенді түрде енгізу керек деп атап 
көрсетілген.

Т.ОСПАНОВ, 
облыс бойынша 
қазынашылық 

департаменті басшысының 
орынбасары. 

ЖАҢҒЫРУҒА  ДАҢҒЫЛ ЖОЛ
Елбасының биылғы Жолдауында өркениетті дамыған 

елдердің даму көшіне ілесудің уақыт талабы, мемлекет 
дамуының айқын бағыттары нақтыланған.

ЕЛ ҚОРҒАНЫНЫҢ ЕРЕН ТҰЛҒАЛАРЫ

«Қазақинвест» ҰК» АҚ 
пилоттық жобаларын Сыр 
өңірінен бастауға ынталы. 
Облыс әкімі Қырымбек 
Көшербаев төрағалық 
еткен инвесторларды 
тарту және аймақтың 
инвестициялық климатын 
жақсарту жөніндегі 
өңірлік кеңес отырысында 
компанияның басқарма 
төрағасы Сапарбек 
Тұяқбаев осылай 
мәлімдеді. 

– Мақсатымыз – бір ай кө­
лемінде осы өңірден шамамен 
15 жобаны бекітіп, жыл соңы­
на дейін нәтижеге қол жет­
кізу. Біздің бастамаға біртіндеп 
басқа да аймақтар тартылады. 
Ол үшін жергілікті атқарушы 
органдармен, бизнес қауым­
дастығымен бірлесе жұмыс жа­
сау маңызды, – деді басқарма 
төрағасы. 

«Қазақинвест» ҰК» АҚ елі­
мізге инвестиция тарту, инвес­
торларға қолайлы жағдай жасау 
әрі олармен әріптестік бай­
ланысты нығайту мақсатында 
құрылған болатын. Сапарбек 
Тұяқбаев елімізде инвесторлар 
айтарлықтай көп емес екенін, 
әзірге 100 шақты жоба жүзеге асы­
рылып жатқанын жеткізді. 

– Көпшілік аймақ террито­
риясы шағын, халық саны аз 
деген уәж айтуы мүмкін. Бірақ 
Еуропа елдерін, оның ішінде 
Голландияны алып қараңыз. 
Көлемі кіші болғанымен, сау­
да-саттықты жақсы жолға қой­
ған. Біріккен Араб Әмірлігі ауыл 
шаруашылығы өнімінің экс­
портын жандандыра бастады. 
Бұған біздің де мүмкіндігіміз 
жеткілікті. Тек кәсіпкерлер ынта 
танытса, жеткілікті, – деді ол. 

Экономикаға инвестиция 
тарту, инвесторлар үшін өңірде 

қолайлы климат қалыптастыру 
– Елбасы Жолдауынан туын­
дайтын негізгі міндет. Облыс 
әкімі Қырымбек Көшербаев 
Қызылорданың инвесторлар 
үшін аса тартымды аймаққа ай­
налғанын, осы 5 айдың өзінде 
негізгі капиталға тартылған 
инвестиция көлемі 15,4%-ке 
өсіп, 65,9 млрд теңге болғанын 

атап өтті. Одан бөлек, барлық 
қызмет түрін бір жерден алуға 
мүмкіндік беретін кәсіпкерлерге 
қызмет көрсету орталығы жұмыс 
істейді. Орталықта кәсіпкерлерге 
қызмет көрсету процесі толық 
автоматтандырылған. Техника­
лық шартты бұрынғыдай 1 ай 
бойы күтудің қажеті жоқ, қазір ол 
небәрі 3 күн ішінде беріледі. 

– Біздің тәжірибені басқа ай­

мақтар да қолданысқа енгізіп 
жатыр. Қомақты табыс әкелетін 
инвесторларды тарту мақсатында 
биыл 5 айда 11 роуд-шоу ұйым­
дастырылып, нәтижесінде шетел­
дік инвесторлармен бірлескен 3 
меморандум қабылданды, – деді 
аймақ басшысы.

Жиында облыс бойынша 

мемлекеттік қызмет істері және 
сыбайлас жемқорлыққа қарсы 
іс-қимыл департаментінің бас­
шысы Абзал Мұхимов инвес­
торларды сыбайлас жемқорлық­
қа қарсы сүйемелдеу жобасын 
таныстырды. Жобаны жүзеге 
асырудағы басты мақсат – инвес­
торларды түрлі сыбайлас жем­
қорлық тәуекелдерінен қорғау, 
инвестициялық ахуалды одан әрі 
жақсарту. Осыған байланысты 
аптаның барлық күнінде тәу­
лік бойы жұмыс істейтін жедел 
топ құрылды және ол «Қазақ­
инвест» ҰК АҚ филиалы үйлес­
тірушісімен тығыз қарым-қаты­
наста. 

– Шілде айында аталған фи­
лиал мен облыстық кәсіпкерлерге 
қызмет көрсету орталығы жаны­
нан жобаның фронт-офисі ашы­
лады. Инвесторлар ол жерден 
мемлекет кепілдік берген қол­
дау шараларын ала алады әрі 
сыбайлас жемқорлыққа қарсы 
тәуекелдерден қорғау шарала­
рымен қамтылады, – деді депар­
тамент басшысы. 

Одан кейін «Orda Glass» 
ЖШС басқарма төрағасы Ержан 
Сағымбаев – Қызылорда қала­
сындағы шыны, «Гежуба Шиелі 
Цемент» ЖШС бас директоры 
Ли Цзиньцин – Шиелі ауда­
нындағы тампонажды цемент, 
«Қазақ Инвест» ҰК» АҚ өңірлік 
директоры Болат Рамазанов кера­
микалық плитка зауыттарының 
құрылысы туралы айтып берді. 
Аймақтағы ірі индустриялық 
жобаларды жыл соңына дейін 
ел илігіне беру межеленген. 
Құрылыс шаралары жоспарға 
сәйкес атқарылып жатыр. 

Кеңес отырысы барысында 
облыс әкімдігі мен «Қазақинвест» 
ҰК» АҚ өзара әріптестік жөніндегі 
меморандум қабылдады. 

Назерке САНИЯЗОВА, 
«Сыр бойы».

«ҚАЗАҚИНВЕСТ» 
ҚЫЗЫЛОРДАНЫ ТАҢДАДЫ

Полиция қызметі қай кез­
де де оңай болмаған. Елбасы 
тапсырмасымен қоғам ты­
ныштығын сақтауға баса мән 
беріліп отырған бүгінгі күні 
сала қызметкерлерінің жауап­
кершілік жүгі ауырлай түсті. 
Сондай-ақ, оларды мемлекет 
тарапынан қолдау да күн санап 
артуда.

– Полиция қызметі ел тəуел­
сіздігімен бірге құрылып, ау­
қымды жұмыстар атқарып келе­
ді. Мемлекет басшысы биылғы 
Жолдауында қоғамдық тəртіпті 
сақтау жəне қауіпсіздікті қам­
тамасыз ету саласында интел­
лектуалды жүйелерді белсенді 
түрде енгізу жөнінде тапсырма 
берді. Соған сəйкес облыстық 
бюджеттен қаржы бөлініп, сала­
дағы көкейтесті мəселелерін 
шешуде көмек көрсетіліп отыр. 
2014-2017 жылдар аралығында 
аймақтағы ішкі істер саласына 
5 млрд теңгеден аса қаржы 
бөлінді. Оған 159 бейнебақылау, 
196 қызметтік автокөлік алынды. 
Бүгінгі беріліп отырған ғимарат 
та осы игілікті істердің жалғасы, 
– деді аймақ басшысы.

Ғимарат барлық талаптарға 
сəйкес салынған. Онда Жалағаш­
пен қатар Қармақшы, Сырдария 
аудандарына ортақ уақытша 
ұстау изоляторы да бар.

Облыс əкімі жаңа нысанды 
аралап, оның жаблдықталуымен 
танысты. Сондай-ақ, ішкі істер 
органдарының материалдық-
техникалық базасын нығайту 
бағытындағы қабылданып жат­
қан шаралар аумақтағы кри­
миногендік ахуалды тұрақ­
тандырып, бақылауда ұстауға өз 
септігін тигізетіндігін атап өтті.

– Ішкі істер қызметкерлеріне 
жағдай жасап, жаңа нысан салып 
берген облыс басшылығына 
айтар алғысымыз шексіз. Мұндай 
қолдау қоғам қауіпсіздігінің 
қалқанына айналған полиция 
қызметіне ерекше қарқын 
береді, – деді Жалағаш аудандық 
ішкі істер бөлімінің басшысы, 
полиция полковнигі Нұрлан 
Ибраев.

Мейрамгүл  
ДАУЫЛБАЙҚЫЗЫ,

“Сыр бойы”.

МЕРЕКЕГЕ СЫЙ – ЖАҢА ҒИМАРАТ

KÁSІBI MEREKE

RESEIDEGІ TÚLEKTERDEN TІLEK
Арманымызға қанат байлап Мәскеуге барғанымыз 

кеше ғана сияқты еді. Төрт жыл уақыт зымырап өте 
шықты. Облыс әкімі Қырымбек Көшербаевтың бастамасы-
мен Ресейдің жоғары оқу орындарына түскен алғашқы 
қарлығаштар енді аз уақытта қолымызға диплом аламыз. 
Қазірдің өзінде «бес минутсыз маманбыз» деп айта аламыз. 

Қазақстан полициясы мерекесі қарсаңында Жалағаш 
аудандық ішкі істер бөлімі жаңа ғимаратқа көшті. Шараға 
қатысқан облыс əкімі Қырымбек Көшербаев сала 
қызметкерлерін төл мерекесімен құттықтап, тілегін 
жеткізді.

Кеше облыс әкімі Қырымбек Көшербаев  облыстық ішкі 
істер департаментінің қызметкерлерін қабылдап, кәсіби 
мерекелерімен құттықтады.



Бұл жол сонау бетке өткен 
күзге салым түскен. Сананы 
сан-саққа салған ой мен әсер 

көптігі ме, сол сапардың бас-
аяғы реттеліп, қағазға бір 

түспей-ақ қойғаны. Соның сәті 
енді келгендей. 

Бұрқап аққан өзені жоқ... Бұлғақтап 
өскен дарағы жоқ... Кеудесі көрік таула-
ры жоқ. «Жер төресі» деген әспеттеуге 
келіңкіремейді, жоғы көптеу... Ол 
– ол ма, кенезесі кеуіп, өзегі қурап 
жатқан жайы бар. Бұ дүние, мына 
уақыттың біраз ауыртпалығы бір басы-
на түскен сондай ахуал. Жер бедеріне 
орнай бастаған Ай әлпет, әлде Марс 
табиғат. Ахирет салқыны жүзін торлай 
бастаған... Бірақ сонда да көркем! Сонда 
да жүрек қылын шертер ғажайып!

Жол тағы солай түсті. Ішу-жеу, 
той-томалақ қызығы емес. Хикая 
қуған дабырашыл сапар деуге де 
келмейді. Еріктен тыс бір мұңды 
сезім-атойдың шақыруы. Маңдай тұс 
– Арал... Жол таңдамайтын әмбебап 
көлік, құла түзге талаптың қам-қажеті 
түгел іспетті. Бәрі дәтке қуат. Топта 
– Қорқыт ата атындағы Қызылорда 
мемлекеттік университетінің ұстазы, 
доцент Шанжархан Бекмағамбетов, 
осы жолға біраздан мені жолбасшы
лыққа шақырып жүрген, жағрафияшы 
Әбілқасым Баймаханов, жер сейіс 
жүргізуші Марғұлан Жексенбиев және 
осы жолдар авторы. 

Осы күні сонау жалпақ шалқардың 
елесіне еміне отырып қалған біреу-
жарым ауыл болмаса, баяғы басат басы 
сайын көлбеп жататын ызғын елден 
ештеме қалып жарытпаған. Аумағы 
Еуропаның бірнеше мемлекетін сый
ғызып жібере алатын алып ұлтан – 
ендігі қу медиен. Сонан ба, бұл жолдың 
тәуекел салмағы басымдау. Әрине, елге 
әр келгенде теңіз табаны, етегі түріле 
қашқан су пұшпағын аралауымның 
кемі жоқ, бірақ мына жол – Аралдың 
көп аумағына (тіпті, жан аяғы тиме-
ген бір жерлерге) жетуді мақсат ет-
кен, жүздеген шақырымға созылар 
тәуекелді талап екенін айту керек.  

Теңізге ұмсына байырқалап қалған 
бір жұртшылық – Арал ауданының 
шет ауылы Қаратерең еді. Онан әріде, 
кешегі теңіз шалқуында «Тоқпан», 
«Қасқақұлан» аталған арал-жұрттар 
орны жатыр. Қаратерең жігіттері бізді 
сол бетке шақырды. Жай шақыру емес, 
сол жерлерден үдере көшкен ағайын 
жылда тамыздың 22-жұлдызында, 
маңайдағы ауылдардан, облыстар-
дан, тіпті, Астана, Алматыдан жиы-
лып, әруаққа құран бағыштап, сонау 
бір өткен өмір ғайыптарын еске ала-
ды екен. Туған өлкеде жүріп-ақ, туған 
жерге сағыныш шөлін басудың сондай 
бір жолы. Жанды, жақсы дәстүр... Сол 
күні Қасқақұлан аталатын биік етегінде 
көп ағайын қауқылдаса қауымдасты. 
Бұл жерлерде біразының базарлы 
дәурені, бұла шағы, мәнді өмірі өткен... 
Осы дәстүрге ұйытқы болып, ел ор-
нына ескерткіш-белгі көтеріп, бұл 
үрдісті бекіткен Шынтемір Әмишаев, 
Тілектес Жұмағалиев, Болат Сәдуов, 
Мамай Өтемісов сияқты азаматтар екен. 
Қасқақұланда бұлақ көзі ашылған, 
төңірекке тұтаса тоғай тұрған, Барсадан 
ауған киік пен құлан атаулы осында 
үйірсек көрінеді...

Қасқақұлан биігінен қарап тұрсаң, 
сонау тіршілікті-толқынды өмір-
алап естелігі – Тоқпан, Ұзынқайыр, 
Жұпбике, Жыңғылды, Көзжетпес, Ай-
жарым-Тасты, Жалпақ, Бектау, Ұялы 
атау-ауылдар болып жалғаса берер 
еді. Бәрінің осы күнгі бергі табантірері 
– Қаратерең болғанда, арғы іргені бе-
кемдеп Жанқожа бабамыз жатыр. Бұл 
өлкеде елді мекеннен гөрі медиен жұрт 
орны көбірек... Қала-қыстағын қоса 
есептегенде, кешегі Аралдың ұзына 
бойы – 100-ден аса қоныста ырғын 
халық отырған екен. Сонан Қазақстан 
беттегі экология бұрқағынан аман 
қалған үмітті мекендер қарамына енді 
екі қолдың саусағы да көптік етердей... 
Енді солар елесті естеліктер жұртына 
айналып кетпесе екен деген тілек 
көкейде тұрды...

Әмбебап көлікке сенім Қасқақұлан
нан Барсакелмеске қарай, ұлы теңізден 
қалған жалпақ ұлтанды төтелеп кесіп 
өтеміз деген тәуекелге сеп болды. Кешегі 
Азау, Қызылбай аралдарынан әрі – теле-
гей шөлдің репеті жақсы көрінбеді. Ұлы 
судан көтерілген орғыл құм, қанша 
дилы дегенмен біздің көліктің адымын 
аштырар түрі жоқ. Шөл теңізі бұл... Жер 
бедерінде жорғалаған кесіртке ізі, көкте 
қалбаң еткен бір құс қарасы жоқ. Алды-

мыз кеш. Мына жапанда қалсақ жағдай 
қиынға кетер деп, «ес барда елге қарай» 
бет бұрдық. Мұнымыз ақыл болды. 
Атынан әлем үріккен Барсакелмеске 
қатқақтау теңіз ұлтанымен енді Баян-
көл беттен талап ету мақұл еді. 

Тасудағы азын-шұғын дария суы 
тепкен жағалық алаптар болмаса, ұлы 
теңіз ұлтанының безбүйрек бедері көңіл 
құлазытады. Көк шалғайына шейін 
көз тоқтатар бір қарайған жоқ. Тек ара-
тұра түсініксіз бір қоңыр алаптар жол 
кеседі. Бұл даңғайырда, ғылым айтса, 
көне бабалар жер бетіне шақырымдап 
сызған алып жұмбақ таңбалар (Арал 
геоглифтері) жатыр. Олар атақты Перу-
Наска суреттерінен кем де мәнсіз емес. 
Әлгі алаптар сол «сызықтар» кесіндісі, 
сірә... Осы маңдарда, бір кездері өзім 
зерттеуіне қатысқан Кердері кешені 
сияқты ежелгі мекендер орындары 
бар. Бәрі де өлі Аралдың ендігі ұрпаққа 
ашқан «сыйы». (Арал осы халінде де 
пенделер үшін сарқылмас қазына көзі!)

Бедерінен көз тайғанаған тұлдырсыз 
ұлтанда Марғұлан бір қызық кеп баста-
ды: өткен ғасырдың басы, 40 жаста ата-
сы Құрманәлі (орыстар қосшылығында 
«Құран» атанып кеткен) орыстан сыйға 
алған барқас қайығымен теңіз шарлай 
жүргенінде, Барса-атауға шығып, елсіз 
аралда, бір таңғажайып ізге кезігеді. 
Әлгісі жыланның ізі секілді, бірақ 
бөрене сүйреткендей тым үлкен... Со-
нан елге келіп, Қызылбай атты аша 
мылтықты аңшы жігіт пен жас інісі 
Жиенәліні ертіп, Барсакелмеске 
қайта барады. Қайық көшкісін таста-
май, ескектеп жиекте ұстап отыру-
ды балаға тапсырып, екі жігіт арал 
қалыңына ұзайды. «Рейдте» қалған 
бала біраздасын алыстан атылған 
мылтық даусын есітеді. Біраз күтіп, 
ешкім келмегесін, қайықты көшкілеп, 
атыс естілген жаққа өзі кетеді. Із кесіп 
келе жатқанында, жақын маңнан тағы 
мылтық атылады. Сол сәт тоғай іші 
ұлы патыр болып, томарлар қирап 
аспанға ұшады. Қаша жүгіріп қайыққа 
жеткенінде, ізінен екі ағасы да үлгереді. 
«Ес! Ес!» болады бар сөз. Дем басқасын 
белгілі болғаны: екі жігіт тоғай аралап 
жүріп, бір алып жылан көреді. Ұзыны 
8-9 метрдей, жуандығы «мыс сама-
урын» қарамды болған. Мерген сол 
мақұлықты бастан атады. Оқ тиген жы-
лан иіріліп-созылып жатқанында, ау-
зынан оқ-дәрі құятын мылтығын қайта 
оқтап алады. Біраз күтіп, өле қоймаған 
жыланды тағы атады. Жиенәлінің 
көргені сол сәт еді... Сонан, бұлар аралға 
баруға дәттері жетпей, ауылда бір қыс 
өткереді. Келер жаз барса, алып жылан 

баяғы қайық тұрған жағаға жетіп өлген 
екен. Еті ағып, терісі сүйегіне жабысқан. 
Басын әлдене жұлып әкетіпті. Жігіттер 
сол мақұлықтың бел омыртқасын ел
ге алып келген, әлгінің көлемі жігіт 
жұдырығы мөлшерлі шыққан... Әңгіме 
жалғасында, Құрманәлі қайтыс болады 
да, қайық Жиенәліге тиіп, енді теңізде 
сол кәсіп құрады. Арада біраз уақыт 
өткен; ойда еш нәрсе жоқ, Азаудың ұлы 
теңіз жағында тұрған қайығына келе жа-

тып, баркастың құйрығы суға батыңқы 
екенін байқайды. Қаперсіз қайыққа 
мініп, белазынаға құйрық басқанда, 
арт жақтан бір дәу сары жыланның ба-
сын көтеріп, өзіне ұмсынып тұрғанын 
көреді. Арбалу жағдайында қалған 
жас жігіт еңіреп жылап, жыланға бы-
лай дейді: «Сенің сыңарыңды атқан 
адам қайтыс болды, менің еш жазығым 
жоқ...» Осы сөздерден кейін жылан ба-
сын теңізге бұрып, қайықтан сырғып 
түкенінде, баркастың құйрығы сопаң 
етіп жоғары көтеріледі.

– ...Сонан қайтып, бұл маңдарда дәу 
сары жылан туралы гәп естілмеген, 
– деді әңгімеші. – Ал мына Бар-
сада жуандығы жеңді білектей 
қалқантұмсық деген улы жыландар көп 
деседі. Кім білген, сол дәулерден қалған 
ұрпақ па?..

Барсакелместен қозыкөш солтүстік 
шығыста тағы бір көне мекен орны 
ашылған екен. «Кердері-2» аталады. Мен 
көрмеген нысан. Қираған қыш көзелер, 
диаметрі жарым құлаш диірмен тастар 
– бұл жердің қорымнан гөрі базарлы ме-
кен болғанына меңзейді. Маңайға қарап 
тұрып, ұлан-ғайыр массагет даласын 
ойша шамаладым. Сырдың суы жүзін 
торлаған көкорай кең өлке. Ғарышқа 
сәлем жолдаған алып геоглифтер. 
Қайнаған өмір байтағы...

Барса-арал – тыйымды қорық 
аймағы. Біз оның ұзына бойын қуалай 
өтіп, солтүстік батыс тұмсығынан, 
Арал ұрықсат берсе, Құландыға бір-ақ 
секірмекпіз. Әбілқасым айтса, осы екі 
арада Жердің «клиналь» қыртысы де-
ген бар. Ол «антиклиналь, синклиналь» 
дегендерге қарағанда, қатпарына көп 
су жиятын құбылыс. Сол «клинальдер-
ден» түбі теңіз табанында су бұрқақтар 
атқылауы мүмкін. (Ендеше, шалдардың 
«теңіз түбінен тасиды, Арал бір түнде 
тасыған» деген қызық гәбі шындықпен 
ағайындасады!) Батыстан аралға 
ұмсынған Изенді түбегінің шын аты 
«Үзінді» не «Өзенді» болуы да мүмкін... 
Әйтеуір, жорамал көп. Және бәрі Арал 
қайта толады деген үміт желкенді 
гәптер.

Барсакелмес енді «Жанжуымас» 
болған ба... Жылан түгіл, жорғалаған 
кесіртке көзге түспеді. Тіршілік атау-
лы Қасқақұлан ауып кеткен сыңайлы. 
Қалыңы аршылған қырқалар жалаңаш, 
жүдеу. Құлан, киік бағушылардың 
кордон үйлері иесіз. Әудем жердегі 
оншақты бейітте әулетіне топырақ 
осыдан бұйырған бір орыс отбасы 
түгелімен жатыр. Бұл жер бір әулетке 
расымен барсакелмес болған... Мына 
бір тұстар – Тарас Шевченко сүйікті 

Украинасы туралы мұң мен жырын 
өрген жерлер. Қорқынышты ертегі 
іспетті жағалау бедерін артқа тас
тап, аралдың И.Бутаков тұмсығынан 
Изендіге төте тартқан жолымызды 
теңіз кесті. Дәлірегі былтырғы Сырдың 
тасу суы теңіздің бұл бетіне біраз дем 
берген бе, жас баланың еңбегіндей 
былқылдаған ұлтан бізді қорқыта бас
тады. Күн кешкірген сәт еді, тәуекел 
деп, Барса мен Құланды арасындағы 

ұлтанда түнеуге ұйғардық. 
Ұйқы – ұйқы емес. Жұлдызы жақұт-

жарқыл аспанға қарап жатып, неше 
мың жылдар жан аяғы тимеген жер-
де жатқанымды ойладым. Төбеде бір 
кездері (кеше ғана!) қалыңы 25 метр 
ұшан су толқыған. Алапат теңізде, 
толқын кескектеп, ержүрек жандар 
тәуекелді сапар кешкен. Адам сенбес 
жағдай... Үлкендігі қызыл құмырсқадай 
қара масалар, аңырап келеді, оңдырмай 
шағады. Мына медиен ұлтанда қайдан 
жүр бұлар?!. Африканың зарарлы 
бәлелерінен таза сияқты, әйтеуір... Таң 
бозында қарасам, қасымдағы серіктерім 
түгел машинаға барып тығылған екен...

Қайтадан Қаратерең-Көкарал ай-
нала жүріп, Ақбастыдағы Қорғанбек 
ақсақалдың үйінен бір дәм татып, 
Құландыға бет алдық.

«Кетік» құламасынан Тұщыбас шы
ғанағының көк айдыны құшақ ашты. 
Баяғыда «Жарлепестің» шыңынан 
машина аударыла жаздап, аудаңдап 
түсер екен; теңіз алабына көлбеулеу-
құлама бұл жол қауіпсіздеу көрінді. 
Осы күндер бойы Ақбасты биігінен 
жалт етіп бір көрінген Кіші Арал айды-
ны болмаса, теңіз нәті көзге түспеп еді, 
алдан ашылған көгілдір шығанақ үміт 
елесін бергендей болды бізге. Баяғы 
теңіз шалқып алдан шыға келгендей... 
Сонау жағалауда киләсі алтынмен, дол-
лармен бағаланатын қызыл құрт пайда 
болған. Оны алыстағы бір алпауыт бұл 
елге мәлімсіз түрде, өндіріп алып кетіп 
жатқан көрінеді (тағы да әл үстіндегі 
Арал қайыры!)... Тілім-тілім жарлауыт 
жағалау – қиқы-жиқы өрнек панорама-
сы: тауға тырмысқан алып «тасбақа», 
үш өркешті «түйе», 4-5 қанат киіз үй 
ауқым отау тастар, «пирамида», «мав-
золей», 30 метр биіктен бүгіле теңізге 
қараған «кемпір мен шал»... Бір түнде 
құлап, маңай бедерін метрге көтеріп 
жіберген заңғар шың. Таусылмас бір 
фантазия. Арал таулары мінезді келеді 
деген бар еді... «Қара сексеуіл» аталатын 
текті өсімдік те осы жолда кездесті. Бар 
білгенімізді ортақ әңгіме қазанына қоса 
қайнатқанда, жолдың екі беті тұнып 
тұрған аңыз бен хикая болды да шықты. 

Осы тұс, Әбеңнің көзі тірісінде 
орнатқан белгісі Беларан биігінен 
менмұндалады... Ал «Шығанақ» деп 
аталатын, кемелер қорымына айналған 
ескі жұртта артезиан құдығынан су 
атқылап тұр екен. Бұл ағын аппақ құмға 
арна сап, өзенше боп сылдыр қағады. 
Тұщы су. Маңдағы бар тіршілік сол 
жүлгенің бойын базар еткен. Ақ ба-
дана құм демалысқа, жан рақатына 
шақырып-ақ тұр. «Апыр-ай, мынадай 

мың бұлақ ашылса, Аралдың сәл де 
болса беті бері қарар ма еді!» деген бір 
ой көкейде тұрды. Шығанақ басында 
Арал теңізінде ғылым жұмыстарын 
жүргізген «Отто Шмидт» кемесінің жар-
ты қаңқасы ғана қалыпты, басқасын 
бір пысықтар темір сынығына кесіп 
әкеткен.  

Құланды ауылында той болып жа-
тыр екен. Жұмабай атты азамат ұл 
аяқтандырып жатқан шаңыраққа баста-

ды бізді. Бұйырған дәм мен дидар... Жал-
пы бұл күні алақандай Құландыда екі 
бірдей той бар екен. Баласын үйлендіру 
талапты Балболат атты азамат той ба-
стауын Аралда беріп жатқан көрінеді. 
Теңізі қайтса да, қазаны ортаймаған, 
өлмес халық дәстүрі! Өмірдің талпы-
ныс-талаптары бәрі!.. Жұмабай, біздің 
сұрау бойынша, бұл маңдағы бір қауым 
халайық негізіне бастау берген, Арал 
бойына екі тараптан тараған Қалу мен 
Мәку ата туралы бір әңгіме айтты. 
Бұрыннан естіген, сабақты сырға толы 
аңыз. Бұл маңдағы ағайын Қалу (Мәку) 
тарихын ноғайлы-маңғыт шежіресіне 
тірейді. Арғыны айтпайды... Ал та-
лантты ғалым, танымал ориенталист 
М.Құл-Мұхаммед әйгілі Шығыс Нос
традамусы осыдан 300 жыл шамасы 
бұрын өмір сүрген Тілеу ұлы Мөңке би 
тегін Меккедегі төрт шаһриярдың бірі, 
бастысы, расулға (с.а.у.) иман келтірген 
тұңғыш мұсылман Әбубәкір Сыдықтан 
негіздеп тартады. («Мөңке би». М.Құл-
Мұхаммед. «Аруна» баспасы. 2007 ж). 
Терең зерделеуді күткен аса мәнді 
қазына, тарихи терең сыр бұл...

Қоржынды шыңы мен «Шет 
Шөмішөл» жұрты маңында қақтаған 
күміс оядағы көк зүмәржат секілденіп 
алыс су көрінді. Жеткізер жерде емес. 
Және су деген аты ғана сияқты, кешегі 
ұлы теңізден қалған бір елес секілді ол. 
«...Кешегі жалпақ қазине – көгергенге 
– су емес, қасарғанға – мұз емес...» де-
ген мұңды жолдар ойға оралды... Бұл 
Шөмішкөл Аралдың батыс жағындағы 
тек Қызылорда, Ақтөбе облыстары емес, 
Қазақстанның ең шетін елді мекені еді 
кезінде. Балық кәсібі гүрлеп тұрған. 
Енді шаңы бұрқап, сонау қырқаларда 
елесі ғана қалған сыңайлы. 

Қоржынды етегі нағыз алағай-
бұлағай тарих алабы ма дедім. Кешегі 
(ежелгі) теңіз бен шыңның «соғысынан» 
майдан даласы іспетті қиқы-жиқы 
алап қалған. Сол алапта Аралдың ұлу-
жұмбазға айналған (ракушечник) көне 
тастары, әрқайсысы 4-5 келі тартатын 
қос жұдырық көлемді ұлулар, аумағы 
алақандай алып бақалшақтар жайрап 
жатыр. Тетис пе, Ворукаша ма – қай 
теңізден қалған кереметтер бұлар?.. 
Қоржыннан әрі, сондай көп жұмбақты 
қойнына бұқтырған батыс шыңдар көз 
жетпес қиырларға заңғарлана созылып, 
іркіс-тіркіс мұнартып тұрды. Қатпар-
қатпар... «Қыз Жібек» сюжетіне белгі 
салған Қособа осы маңдарда. Әйгілі 
ғұлама Лев Бергті тәнті еткен «жалғыз 
көзді» дәулер (циклоптар) тұрағы сол 
қатпарлардың бірінде... («Смотритель 
Аральского моря». В. и Е.Мелентьевы. 

Из-во «Жалын».1989 г).
Құланды түбегінде тағы бір шаңы 

шығып қалған жұрт – Қазалы маңында 
мал кәсіп еткен жалғыз үй малшы – 
Мақсаттың мекеніне ат басын тіредік. 
Ертеңіне сол жердегі, Шекті ұранын 
бекіткен Құлбатыр бейітіне құран 
бағыштағасын, Құланды түбегінің 
қуыс-қолтығына біздің жол бастаған 
сол Мақсат-бала айтса, бұл түбектің 
шын аты Құланды емес, «Төбебұлақ». 
Айтса айтқандай, әр төбе бауыры – 
бір бұлақ. Бұлақ басы тұнған көгал, 
ыңыранған мал. Теңіз қайтса да, осы-
нау тұма-көздер суалмай қалыпты, 
дәстүрін сақтай алыпты. Ал сонау, өткен 
ғасырдың 30-жылдары әйгілі Бадхыз 
қорығынан әкелінген бір үйір құланды 
жерсіндіру әуелі осы Төбебұлаққа 
ұйғарылған. Түбектің солтүстік 
сағасындағы 5 шақырымдай қылтаны 
абақтап, тарпаңдарды осы құйқалы 
жерде өсіру жоспарланған екен. Бірақ 
туған топырағын өлгенде ұмытпайтын 
сол тағылар талай рет қоршау шебін 
бұза қашқан көрінеді. Сонан, бәрін ке-
меге тиеп, 30 шақырым көк теңізде 
жатқан Барсакелмеске жеткізуге тура 
келген. Өлермен немелер соның өзінде 
жайқын суды кеуделеп, жүзе қашқан 
екен. Сондай бір ұмтылыста, өлесі 
немелерді қайықпен қайырып, жағаға 
қайтарғасын, құландар енді ол талапты 
қойған деседі. Арал құландарының сон-
дай тарихы бар... Сонан бері Төбебұлақ 
– Құланды да, ал Барсакелмес құлан 
жүгірген одақтық әйгілі қорыққа 
айналған.  

Кешегі күні балықшы атаулы аңыз 
ғып айтатын Изенді тұмсығы. Бір 
кездері су орнына шөмейке-балық ағып 
жатқан шұрайлы теңіз-алап. Әр тастың 
саңылауынан тұщы бұлақ парлап 
жатса, жонынан жарылған шөмейке-
балық бұл жерлерге төс төсемей 
кәйтеді!.. Сонадай күн астында Барса-
келмес қылаңытады. Сонау, оқшырая 
бой көтерген биік – теңізшілер карта-
сында «Тоқмақ әулие» де, жергілікті 
атауда «Шулыған» аталатын шың. 
Су ортасындағы заңғар еді. Менің 
«Алыстағы аралдар» повесіме сюжет-
тірек болған ол. Енді аңыраған айдала-
да қалыпты, жарықтық. Шоңғал тастар 
алабы бізді сол шыңға жеткізер болма-
ды... «Изенді – Өзенді – Үзіндідегі» «кли-
наль» сырын жағрафияшы Әбілқасым 
өзінше зерлеп жүрген сияқты...

Арал! Естеліктерде қонақтап қалған 
мұңды ертегі енді...

Ат басын асығыстау елге бұрдық. 
Бір қапталда осыдан алты ғасыр ша-
масы бұрын Асан Қайғы, Қазтуған, Ор-
мамбет, Шерғұтты – төрт би алқалап 
келіп басында кеңесетін Хантөрткіл 
биігі қалды... Онан әрігерек: Асан 
Қайғының ұлы Абат батырды ат суарып 
тұрған жерінен наһан балық жұтатын 
Жақсықылыш ойысы жатыр... Мына 
бет – ормандай жұртымен теңіз жағалай 
қонған Ормамбет өлкесі... Қамбаштың 
Шулығанында Қаракер атты Қамбар 
батыр жатыр... Арыстанбабтың Ақирек
тегі жайы мына бетте... Жеткен жерден 
жете алмаған киелі-қасиетті-тарихты 
жерлер көптеу қалғаны рас. Тағы бір 
жол реті болар деген үмітте қайттық.

«Күндердің Күні болғанда ат 
тұяғындай жерден мың адамның рухы 
көтеріледі!» дейтін ауыл шалдары. 
Бір ғана Аралдың, оның да, 400-500 
шақырымдай желе шолып өткен шет-
пұшпақ жолының бойында қанша рухи 
ошақ, аңыз-әпсана жұрты бүркеулі 
қалды! Иә, біздің тамырлы тарихымыз 
тіпті қиял оябына сыймайтын ғаламат 
кеңге түсіп жатыр. Біз терең де шалқар 
теңіз жағасындағы талпынысты жас ба-
ладай сол ұлы феноменге қызыға тамса-
нудамыз әлі... 

Жақында Аралға қарай бір экспеди-
ция шығыпты деседі. Олар бізден хабар-
сыз, біз олардан хабарсыз дегендей... Ол 
экспедицияның мақсаты – жоспарлы 
жұмыс реті болар... Біздің рухани ке-
мелдену мұратымыз аса биік. Мұратты 
жолдар шын елдік қазыналар арқылы 
өтіп, толымды  жеңіс пен жемісін берсе 
деген тілек бар.

 Сайлаубай ЖҰБАТЫРҰЛЫ,
                                            жазушы.

EL QURSAǴY – TUNBA AŃYZ

КӨГЕРГЕНГЕ – СУ ЕМЕС, 
ҚАСАРҒАНҒА – МҰЗ ЕМЕС...

LATYN ÁLІPBIІ 
Латын – бұл ғылым мен техниканың 

тілі, білім мен өндірісті ұштастырған тіл. 
Қазіргі таңда латын қарпіне көшу ұлт үшін 
жасалған игі қадамдардың бірі болып отыр. 
Ол бізге түркі және жаһандық әлеммен 
ықпалдасуға, ұлттық санамыздың қайта 
жаңғыруына, бәсекеге қабілетті елдердің 
қатарына қосылуға мүмкіндік береді. 

Бүгінгі ғылым мен техниканың дамыған, 
компьютерді кеңінен қолданатын заманда ин-
тернет жүйесінде де латын әліпбиі үстемдік 
етеді. Латын әліпбиі бізге етене таныс, оны 
күнделікті өмірде жиі пайдаланамыз. Латын 
қарпіндегі қазақ тілі компьютерлік жаңа тех-
нологиялар арқылы халықаралық ақпарат 
кеңістігіне кіруге мүмкіндік алады. Сол себепті 
де компьютерді толық меңгерген жастар мен 
орта буын өкілдеріне латынды үйрену еш 
қиындық келтірмейтіні белгілі. 

Қазақстан Республикасы Президентінің 
тапсырмасы бойынша тілші-ғалымдар, тіл 
саласының білікті мамандары латын қарпіне 
негізделген қазақ әліпбиінің жобаларын жа-
сап, ұсынды. Сол сәттен бастап қоғамда қызу 
талқылаулар мен ой бөлісулер басталды. 
Ұлт үшін маңызды әліпбиді жасау барысын-
да латын әліпбиін пайдаланып жүрген өзге 
де елдердің тәжірибесі сараптан өткізіліп, 
білікті мамандардың пікірлері ескерілді. 
Нәтижесінде 2017 жылғы  11 қыркүйекте латын 
әліпбиінің 1-нұсқасы, 26 қазанда 2-нұсқасы,  
2018 жылғы 19 ақпанда 3-нұсқасы ұсынылды. 
Соңғы екі нұсқа бойынша да жер-жерлерде 
апробациялық жұмыстар жүргізілді. Түрлі сала 
қызметкерлеріне латын әліпбиінде  диктант 

жаздыру барысында әліпбилердің кем-кетіктері 
мен жетістіктері анықталып, тиісті ұсыныстар 
жоғары тұрған органдарға жолданып отырды.  

Қазақстан Республикасы Премьер-Министрі 
Б. Сағынтаевтың өкімімен қазақ әліпбиін латын 
графикасына 2025 жылға дейін кезең-кезеңімен 
көшіру жөніндегі  іс-шаралар жоспары бекітіліп, 
латынға көшудің 3 кезеңі жоспарланды. 2018-

2020 жылдарды қамтитын 1-кезеңде нормативтік 
құқықтық базаны жетілдіру бойынша іс-шаралар 
жүргізіледі. Қазіргі таңда 4 – орфографиялық, 
әдістемелік, терминологиялық, техникалық 
және ақпараттық сүйемелдеу жөніндегі жұмыс 
топтары құрылып, әр топ өз бағыты бойын-
ша жұмыстар жүргізуде. Алғашқы кезеңде 
латын графикасындағы орфографиялық, 
орфоэпиялық, емле ережелерін әзірлеу, латын 
әліпбиіне оқыту және үйрету әдістемесін дай-
ындау, латын графикасын ІТ технологияларға, 
ақпараттық кеңістіктерге бейімдеу, оқулық
тарға, латын графикасындағы оқу-әдістемелік 
кешендерге сараптама жасау, оқыту курстарын 
ұйымдастыру, сөздіктер мен анықтамалықтар 
шығару, тарату жұмыстарын жүргізу жоспар-
ланды. 2021-2023 жылдары 2-кезең басталып, 
нормативтік құқықтық актілерді латын гра-
фикасына көшіру бойынша жұмыстарды 
ұйымдастыру, азаматтарға паспорттар мен 
жеке куәліктерді, басқа да құжаттарды жаңа 
әліпбиде беруді қамтамасыз ету, қазақ тілінің 
орфографиялық, орфоэпиялық сөздіктердің 
жалпыға қолжетімділігін қамтамасыз ету, сала

лық сөздіктерді шығару, қазақ тілінің акаде
миялық грамматикасын, түсіндірме сөздігін, 
аударма сөздіктерін әзірлеу, шығару, тарату 
жұмыстары іске асырылады. 

2024-2025 жылдарды қамтитын 3-кезеңде 
латын графикасына  мемлекеттік органдардың, 
білім беру ұйымдарының ісқағаздарын, БАҚ 
және баспа басылымдарын кезең-кезеңімен 

көшіру жұмыстары жүргізіледі. 2025 жылғы 
желтоқсанда еліміз латын графикасына 
толықтай көшіріліп болуы тиіс.  

Білім беру ұйымдарында латын әліпбиімен 
2020-2021 оқу жылынан бастап мектепал-
ды даярлық тобының балдырғандарын 
оқытуды бастайды. 2021-2022 оқу жылы мектеп 
табалдырығын аттаған 1-сынып оқушылары 
жаңа әліпбимен сауат аша бастайды. 5-11 сынып 
оқушылары латын графикасымен 2023-2025 оқу 
жылында білім алатын болады. Техникалық 
және кәсіптік білім беру 2020-2023 оқу жылда-
рында, жоғары білім беру, бакалавриат 2021-
2024, жоғары білім беруден кейінгі білім беру 
(резидентура, магистратура, докторантура) 2022-
2024 оқу жылдары латын әліпбиіне көшетін бо-
лады. 

Мемлекеттік қызметші – мемлекет мүддесі 
үшін өз біліктілігі мен білімін, күші мен 
қажыр-қайратын аянбай қызмет ететін тұлға 
болғандықтан да, латын графикасына көшу 
барысында олардың көтерер жүгі салмақты. 
Мемлекеттік қызметшілерді латын графика-
сына үйрету 2019-2021 жылдар аралығында 

Қазақстан Республикасы Президенті жанындағы 
Мемлекеттік басқару академиясында және оның 
филиалдарында ұйымдастырылатын болады. 

Латын әліпбиіне көшу бойынша об-
лыс әкімдігінде жұмысшы топ құрылды, 
оның бірнеше рет отырысы өткізіліп, латын 
әліпбиінің жобаларына қатысты ғалымдардың 
ұсыныстары жоғары тұрған органдарға жол-

данды. Сонымен қатар облыс тұрғындары ара-
сында латын графикасына көшуді түсіндіру, 
насихаттау мақсатында тілші-ғалымдардан, 
қоғам қайраткерлерінен, тіл мамандарынан 
тұратын ақпараттық-насихаттық топ қала, аудан 
тұрғындары, түрлі сала ұжымдары арасында се-
минарлар, кездесулер, дөңгелек үстелдер өткізіп 
келеді. Жергілікті телеарналарда «Мезгіл 
мәселесі», «Жаңа күн» бағдарламаларында 
филолог-ғалымдардың, тіл мамандарының 
сұхбаттары мен брифингтері берілуде. 2017 
жылы осы бағытта 422 шара өткізілді, оған 15 325 
адам қамтылды. Басқармаға қарасты облыстық 
тілдерді оқыту орталығы мемлекеттік тілдің 
оқыту курсына қатысушылармен апробациялау 
жұмыстарын жүргізіп, диктант жұмыстарын 
алды. 

Қазақ әліпбиін латын графикасына ауыс
тырудың негізгі қағидаларын түсіндіру мақса
тында облыста 2018 жылдың басынан бері ірі 
көлемді 80-ге жуық шара өткізіліп, жергілікті 
бұқаралық ақпарат құралдарында, әлеуметтік 
желілерде кеңінен насихатталуда. 

Қазіргі күні қоғамда кейбір адамдар 

халықтың жаңа әліпбиді меңгеруі, әсіресе, аға 
буынның оқып-жазуға бейімделуі қиын бола-
тынын алға тартып жатады. Осы себепті Елбасы-
мыз латын графикасы негізіндегі қазақ әліпбиін 
бірден емес, кезең-кезеңімен және дәйекті түрде 
енгізуді ұсынды. 

Кез келген жаңа істің, соны қадамның азды-
көпті тәуекелі болады. Қандай іс қылсаң да, 
ол оңай бола қоймайды, оның қиындығы да 
қоса еріп жүреді. Сондықтан «Шегірткеден 
қорыққан егін екпейді» дегендей, қиындықтан 
қорықпау керек. Себебі, тілдің болашағы – 
елдің болашағы. Жазуымызды латын әліпбиіне 
көшіру бір күннің ісі емес.  Мемлекетіміз барлық 
қазақстандықтардың жаңа әліпбиді әбден 
меңгеріп кетуіне барлық мүмкіндіктер жасай-
ды, тегін оқыту курстарын ұйымдастырады. 
Курстарға барлық буын өкілдері, барлық сала 
мамандары қамтылатын болады. 

Латын әліпбиі – өркениет жазуы, өмір тала-
бы, сондықтан біз де өз мақсатымызға сай латын 
жазуының игілігін көруіміз қажет. Бұл – қазақ 
тілін дамыту үшін жасалып жатқан шаралардың 
бірі. Қазақ жазуының латын әліпбиіне көшірілуі 
ел болашағы – жас ұрпақтың оқу-білім және 
ғылым жолындағы ізденістеріне де жол ашады. 
Қазір  ғылым мен техника, оқу-білім, ақпарат, 
жаңа технологиялар заманы. 

Латын әліпбиіне көшу – қазақ халқының 
алға жылжуына, жаңа заман талабына сай өсіп-
өркендеуіне жемісі мен жеңісін әкелері сөзсіз. 

Г.РОМАНҚҰЛОВА,
облыстық ішкі саясат басқармасы 
тілдерді дамыту және әдістемелік 

жұмыстар бөлімінің бас маманы.

Жаңа кезеңнің жарқын бастауы

Бір кездері бұл 
ауылдың маңы 
жағалай көл,  
сыңсыған жиде 
болатын. Алыстан 
«Қосыман атаның»  
бәйтерегі көрінетін. 
Биік өскен бес 
бәйтерекке тамсана 
қарайтынбыз. Содан 
соң «Сақтап тамы», 
Сыздықанның 
Асқарының 
ақшағаладай үйі көзге 
оттай басылатын. 

Осы үйде сонау 1930 жылдың сәуірінде бала Қозыбек 
дүниеге келді. Ауылдағы «Ортақшыл» мектебінің 
есігін 1937 жылы ашты. Бұл мезгіл нағыз аласапы-
ран уақыт еді. Аға буын өкілдерін, мешіт ашқан, бала 
оқытқан молдаларды қуғындау, тұтқындау бала 
Қозыбекті ерте есейтті. Әкесі Асқар Сыздықанов кол-
хозда алғашқы төраға болды. Әйтеуір сол кездегі 
зұлматтан аман қалып, Сталин атындағы колхозды 
ұзақ жыл басқарды, жұртты еңбекке жұмылдырды. 
Аш құрсақ ауылды қиындықтан алып шығып, елде 
күріш, бидай, тары өсіретін бригадалар құрды. Мал 
фермаларын жасақтады. Осынау азаматты күтпеген 
жерден еңбек армиясына жіберу туралы шақырту 
қағазы келеді. Бұл неден туындаған еді? Сол кездегі ау-
дан басшысы  Бегешов деген азамат Сыздықановқа неге 
шүйлікті? Төрағаның бәйгеден келген күреңтөбелі, 
күмістелген ер тоқымы бір бәйгеде хатшының көзіне 
түсіпті. Хатшы осы ат пен ертоқымды маған сыйлашы 
деп құлаққағыс жасады. Асқар  көнбеді. Бұл аттың иесі 
жалғыз ұлым Қозыбек, сол мінеді деп хатшыға қарсы 
шықты. 

– Ә, солай ма? Ат пен ертоқымды маған қимайтын, 
сен қандай колхоз бастығысың? – деп басшы жауар 
бұлттай қабағын түйді. Міне, соның есебін қайтару үшін 
хатшы Асқар Сыздықановты Қарағандының еңбек 
армиясына аттандырды. Ауыр жұмыстан қиындық 
көріп еңбек етіп жүргенде шахта жарылыстың астын-
да қалып,  бір жамбасты сындырды. Содан 1947 жылы 
елге балдақпен оралды. Бұл кезде Асқардың зайы-
бы да дүниеден өтіп кеткен еді. Әкелі-балалы екеуі 
қиындықты бірге өткізіп жатты. Тағдыр Күлшара атты 
бойжеткенге қосылу бұйрығын жазды, шаңырақ оты 
қайта маздады. Қозыбек жетіжылдық мектепті бітірген 
бойда, бригадирдің есепшісі, қойма меңгерушісі бо-
лып еңбек етті. 13 жасар баланың ыждағатты ісі көпті 
таңдандырды, жұрт еңбегіне сүйсінді. Еңбек ете жүріп, 
оқуынан қол үзбеді. Орта білім алды. Осылай жоғары 
білімге аттанар шағында Асқар әке пәни дүниеге ат-
танып кетті. Бұл ауыртпалық Қозыбекке ауыр тиді. 
Көп ұзамай екінші шешесі Күлшара да өмірден озды. 
Отбасындағы Меруерт, Нұртас, Сәуле, Зәмзәм – төрт 
бірдей бүлдіршінді Қозыбек пен Боранкүл екеуі 
қанаттыға қақтырмай өсірді, жоғары білім алуына жол 
ашты. 

Білімге құштар Қозыбек Асқаров      Қызылорданың      
Н.В.Гоголь атындағы пединститутының тарих 
факультетіне оқуға түсті. Алғыр жігіт 1951 жылы білім 
ордасын қызыл дипломмен бітіріп, осы институтқа 
оқытушылыққа қалдырылды. Ұстаздары жас жігіттен 
үлкен үміт күтетін еді. Кенет комиссариаттан әскери 
борышын өтеуге аттанатыны туралы шақыру қағазын 
алды. Үш жылдай Қиыр Шығыста әскери борышын 
өтеп, аға сержант шенімен елге оралды. Келген бойда 
институттағы баяғы оқытушылық орны бос болмай, 
туған  ауылы Қоғалыдағы №44 орта мектепке жолдама 
алды. Алғашында оқу ісінің меңгерушісі, кейін мектеп 
директоры болды. Он жылға жуық ұрпақтарға тәрбие 
берді, мектепті биікке көтерді. Мектеп жанынан 40 
орынды интернат ашып, малшы балаларының оқуына 
жол ашты. Ауыл мектебі аудандағы алдыңғы қатарлы 
білім ордасына айналды. 

Білімге, ғылымға құштар азамат 1961 жылы 
Н.В.Гоголь атындағы пединститут оқытушылығына 
шақырылды. 1970 жылы тарих ғылымдарының кан-
дидаты дәрежесін алды, кафедраны басқарды, доцент 
мәртебесін иеленді. 

Институтта еңбек еткен жылдары бес оқулық 
құралын, елуден астам монография жазып үлгерді. 
Баспасөз беттерінде алғашқы колхоздастыру кезеңінің 
тарихынан бірнеше дүние жазды. «Қызылорда өңірінің 
тарихы», «Адам және қоғам», «Қазақстандағы 1916 
жылғы ұлт-азаттық көтерілісті оқытудың кейбір 
мәселелері» сынды еңбектері бүгінгі күнге дейін 
ғылыми-практикалық әдістемелік мәнін жойған жоқ. 
Ал, «Мұхаммед пайхамбардың хадистері» атты аудар-
масы имандылық кітабына айналып, қолдан қолға ти-
мей жүр. 

Біз білетін Қозекең ақынжанды азамат болатын. 
Бірнеше өлең жолдары кезінде «Сыр бойы» газетінде 
жарияланды. «Ғалымның тұяғы биік тұлға еді» атты 
кітаптағы өлең арнаулары он баспа табақтан асады. 
Белгілі ғалым, профессор Қазыбай Құдайбергенов осы 
кітапты шығаруда көп еңбек сіңірді, ғалым жайында 
әріптестерінің  естеліктерін жинады.

Үлкен жүректі азамат кезінде талай марапатқа 
ие болды. Бүгін ойлап қарасақ, ғалымның дүниеден 
өткеніне де біраз жылдың жүзі болыпты. Алдағы бірер 
жылда ғалым Қозыбек Асқаровтың туғанына 90 жыл 
толғалы тұр. 

Асқаровтар әулеті өркен жайып келеді. Қарында
сы Меруерт – физика-математика ғылымдарының 
кандидаты, КазПИ-да оқытушы. Сәуле – филология 
ғылымдарының кандидаты, ол да осы оқу орнында 
ұстаз, Нұртас – философия ғылымдарының кандидаты, 
ҚазМУ-дың аға оқытушысы, Қозекеңнің күйеу баласы, 
Меруерттің жары Раушанбек Әбсаттаров – ғылым док-
торы, академик. 

Біз сүйікті жары, отбасының қамқоршысы Боранкүл 
Әлиханқызымен сырласып отырмыз. Әлі де қуатты 
көрінеді. Ұл-қыздары мен немерелерінің ортасындағы 
думан жасартып жібергендей. «Бәріне шүкіршілік» де-
ген сөзді медеу тұтқан ананың жүзінен шуақ шашып 
тұрғандай... 

– Адамның арманы таусыла ма? Үлкен жүректі аза-
мат, ғалымның атына Қызылорда қаласынан бір көше 
алуға қол жетпей жүр. Ал, өзі ұзақ жыл еңбек еткен 
Қоғалыдағы №44 мектепке есімін беру жиі қозғалса 
да шешімін таппай тұр. Пединститутта бір аудитория-
ны атауға көзкөргендер, әріптестері мәселе көтеріп еді, 
ол да қозғаусыз қалды. Осы жағы ойландырады, – деді 
Боранкүл бізбен қоштасар сәтте.

Біз де ортақ тілекке қосылдық.

Қайырбек МЫРЗАХМЕТҰЛЫ.
ардагер-журналист.

ҒАЛЫМДАР 
ӘУЛЕТІ

Елбасы «Болашаққа 
бағдар: рухани жаңғыру» 

атты мақаласында 
алдағы меже дамыған 

30 елдің қатарына кіруді 
мақсат етіп қойып 

отырғандығын айта келе: 
«Бұл мақсатқа жету үшін 

біздің санамыз ісімізден 
озып жүруі, яғни, одан 
бұрын жаңғырып оты-

руы тиіс. Бұл саяси 
және экономикалық 

жаңғыруларды 
толықтырып қана 

қоймай, олардың өзегіне 
айналады», – деп кез 

келген игі істің басын-
да адамның ізгілікке 

бастайтын санасы тұру 
керектігін айтқан бо-

латын. Сана дайын 
болмаған жағдайда кез 
келген адам өзі жеткен 

табысты баянды етіп 
ұстап тұра алмайды, 

қоғам да сондай.

Озық ой–
ҰЛТТЫҚ РУХТЫҢ АЗЫҒЫ

SARAP

‘‘

‘‘

Біз тек экономикалық жағынан 
ғана дамып, отыз елдің қатарына 
қосылғанымызбен, оған халықтың 
санасы мен рухани дүниесі дайын 
болмай шықса, онда дамыған  қоғам 
дертке шалдығатыны бар. Оған 
кешегі Кеңес өкіметінің өздігінен 
құлауы куә бола алады.  «Комму-
низмге жетеміз» деп ұрандатқан 
коммунистер утопияға ұрынды,  
халықтың санасының    сілкінуіне 
жол бермеді, кез келген мәселені 
үкімет пен партия ғана шешетіндей 
сыңаржақ шешім қабылдап отырды. 
Бұның салдары қоғамдағы адамның 
да экономиканың да, тоқырауына 
алып келді. 

Бұрынғы кеңестік дәуір күй
реген соң сол кезеңде жұмыс істеген 
өндіріс пен индустрия да тоқырады. 
Елдің экономикасын жаңа бағытқа 
бұру үшін тың идеялар мен жаңа ба-
стамаларды қолға алатын кез келді. 
Елбасы өз мақаласында: «Көптеген 
проблема әлемнің қарқынды 
өзгеріп жатқанына қарамастан, 
бұқаралық сана-сезімнің «от басы, 
ошақ қасы» аясында қалуынан ту-
ындайды», - деп атап көрсеткен бо-
латын. Елдігімізді бекемдеу үшін, 
әлеуметтік жағдайымызды көтеру 
үшін де санаңда сілкініс болуы 
керек. Егемендіктің арқасында 
қазақ халқы өзінің ұмыт бола 
бастаған салт-дәстүрімен табы-
сты. Тілін дұрыстады, дініне қайта 
оралды. «Көш жүре түзеледі» деп 
тарих бетіндегі ақтаңдақтарды 
толықтыруға күш салып жатыр. 
Ендігі кезекте әрбір адами капитал-
ды орынды пайдалану тетіктерін 
де жетілдіре беру керек. Ағылшын 
жазушысы Герберд Уэллс «Адамзат 
тарихы негізінен - идеялар тари-
хынан тұрады» деген болатын. Әр 
кезеңде де қоғамның жаңаруы үшін 
қызмет ететін ұлы адамдар тек қана 
бір аймақты емес, тұтас адамзатты 
құтқарған кездері болған. 

Социалистік жүйе халықтың 
бәрі тең дәрежеде өмір сүреді, бәрі 
де коммунизмге жеткен соң жақсы 
өмір сүретін болады деп бәрін бір 
деңгейде ұстауға тырысты. Жаппай 
оқытуды қолға алды, оқудан соң 
барлығын жұмыспен қамтамасыз 
етті. Халықтың әлеуметтік деңгейін 
шешуді бір жолға қойғанымен, 
қоғамдық даму туралы еркін 
ойлауға, өз идеясын жүзеге асыруға 
жол берілмеді. Барлық нәрсені тек 
жоғарыдан шешетін тоталитарлық 
жүйе өзін ақтай алмай қалды. Халық 
– үкімет пен партияның шығарған 
қаулысын орындаушы қара күшке 
айналды. Бұл жүйе құлаған соң тек 
бір ғана жалақымен күн көруге 
үйренген халықтың көпшілігі 
тақыр кедейге айналып шыға келді. 
Адамзат тарихында ескі жүйенің 
құрдымға кетіп, оның орнына жаңа 
идеялардың салтанат құруы, ұдайы 
ескінің орнын жаңаның басып оты-
руы – табиғи құбылыс. Қоғам алға 
жылжыған сайын жаңару процесі 
жүре бастайды,  прогрессивті 
дамудың нәтижесінде келесі сатыға 
көтерілгенін көрсетеді.

Белгілі американдық педагог 
әрі бизнесмен Роберт Кийосаки 
бай болу мен кедей болудың арасы 
адамдардың ескіше және жаңаша 
ойлай білуіне байланысты де-
ген тұжырымға келеді: "Бүгінде 
көптеген адамдар ескі идеяларды 
бар жан-тәнімен ұстанғандықтан 
ғана жұмыс істеуге тырысады. 
Олар барлық нәрсенің бұрынғыша 
болуын қалайды, сондықтан да 
ылғи да өзгеруге қарсы тұрады. 
Мен өз жұмысынан немесе үйі
нен айырылған адамдарды 
білемін, олар техникалық про-

греске, экономикаға немесе өзінің 
бастығына қарғыс айтады. Бұл 
жайттар туралы айту оңай емес, 
бірақ мұндай адамдар бұл мәселенің 
өздерінен болатындығын түсінгісі 
келмейді. Ескі идеялар – оларды 
тұңғиыққа батырады. Ескі идеялар 
– олардың ең үлкен пассиві. Пассив – 
бұл ескі идеялар, яғни, кешегі өткен 
күн", – деп көрсетеді.

Кеңестер Одағы ыдыраған соң 
өз тәуелсіздігін алған Қазақ елі 
алғашқы күннен бастап эконо
микалық қатынастарды реттеуді 
қолға алды, дамыған елдердің тә
жірибесін үйренуге ден қойып 
келеді. Елбасы Н.Назарбаевтың 
бастамасымен елдің экономика-
сын тіктеу үшін жаңа идеяның 
салтанат құратын кезеңі бастал-
ды. Елдің экономикасының дамуы 
үшін жаңаша идеяларды жүзеге 
асыра алатын іскер топтарды қол
дау, бәсекелестікке қабілетті топты 
құрау арқылы дамуға қадам бастық.

Бұқара көпшілік үшін тығы
рықтан шығудың жолын табу оңай 
іс емес. Істеген еңбегі еш кеткен 
соң меселі қайтып, барға қанағат, 
жоққа сабыр етіп сүреңсіз қоңыр 
тіршілікке бой алдырады. Белгілі 
бір мақсат жолында жасаған тала-
бы орындалмай қалған соң екінші 
рет тәуекел етуге жүрегі дауаламай 
қалады. «Apple» компаниясының 
негізін қалаған  Стив Джобс әр істі 
бастағанда табандылық керектігін 
ылғи да назарға алған екен: «Пысық 
бол. Әр кез зор мақсат қоя біл. Мың
даған ойдың ішінен тез арада, тия
нақты түрде жүзеге асыратынын 
таңда. Бірінші қадам – ең күрделі 
нәрсе. Еш ойланбай атта! Жүрегің 
мен түйсігіңе сенетіндей батыл 
бол!» – дейді.

Ел ішінен де істің көзін тауып 
кәсібін дөңгелентіп кеткен бай-
лар туралы көптеген мысалдар 
табуға болады. Соған бір мысал 
келтірейік. Майлықожа бір топ 
адаммен көрші ауылға аттанғанда 
сол ауылдағы кедей жігіт өнерлі 
адамдармен жүргенді қызық көріп 
ілесіп кетеді. Атты адаммен жаяу 
тең емес, Қызылқұмның ішінде 
ат шалдырып демалып отырған 
Майлы ақынның қасына өкпесі 
өшіп жаяу жалпылап жеткен ке-
дей өзінің жаяу жүргеніне, өнбеген 
ісіне налып, ақыннан кедейліктің 
мәнісін сұрайды. Ақын сағымға 
қарап ойланып, отырып кедейлік 
жігіттің басындағы міні, істің көзін 
таппаса, жігіттің бағы ашылмай-
тын соры екендігін түсіндіреді. 
Жігіт бұл сөзді ұққанымен нені 
ұқсату керектігін білмейді. Сон-
да Майлықожа Қызылқұмда өсіп 
тұрған тобылғыдан бір құшақ етіп 
қамшы сап шауып келуін тапсыра-
ды. Өздері шайын ішіп болғанша 
жігіт те бір құшақ тобылғыны жи-
нап, ақынға әкеліп береді. Атына 
өңгеріп алған соң көрші ауылға 
барады. Кешке қарай ауыл адам-
дары Майлы ақынды көру үшін 
жиналады. Сол жиынның арасын-
да қамшы өретін ұста да бар екен. 
Ұста Майлының атына өңгерілген 
бір қап тобылғыны бір қойға сату-
ын өтінеді. Майлықожа кедейдің 
көзінше саудаласып тобылғысын 
екі қойға сатады. Екі қойды кедей-
ге беріп, әр істің көзін тапса тез 
баюға болатындығын айтып, жол 
көрсетеді. Кейін әлгі жігіт ел аузына 
іліккендей бай болған екен.

Қазіргі кезде елімізде ескі 
жүйеге негізделген, сол бағытпен 
жұмыс істеп келе жатқан ме-
кемелер мен шаруашылықтар 
баршылық. Үкімет берген 

қаржыны жаратуды ғана білетін, 
өздігінен табыс көзін таба ал-
майтын шалажансар күн кешіп 
келе жатқан мұндай мекемелер 
елдің дамуына ешқандай да 
үлес қоса алмайды. Себебі ілгері 
қарай дамиын, қосымша қаржы 
көздерін тартуға қабілетті меке-
меге айналайын деген ниеттері  
болмағандықтан, жаңаша идея
лар ойлап табуға да қабілетсіз 
болып қала береді.

Елбасы мақаласы осындай 
ұжымдарға сабақ болуы тиіс. 
Елге, жерге қызмет етсем деген 
патриоттық санадағы жастарды 
тың идеялармен қаруландыра 
білуіміз керек.

Елбасы өз мақаласында ұлттық 
бірегейлікті сақтау жайлы айта келе: 
«Біз әркім жеке басының қандай 
да бір іске қосқан үлесі мен кәсіби 
біліктілігіне қарап бағаланатын 
меритократиялық қоғам құрып 
жатырмыз. Бұл жүйе жең ұшынан 
жалғасқан тамыр-таныстықты 
көтермейді», – деп көрсетеді. Де-
мек, әркім өз бойындағы қабілеті 
мен икемділігін танытатын, сол 
арқылы өз жағдайын жақсарта ала-
тын уақыт жетті деген сөз. Қазіргі 
кезде көптеген мамандар білдей 
бір университетті бітірген соң өзіне 
лайықты жұмыс таппай сандалысқа 
түседі. Жұмысқа орналасу үшін 
көпшілігі тамыр-таныстарын жа
ғалап жүргенін көресің. Танысы 
арқылы жұмысқа орналасқан 
мамандардың кейбірі өз жұмысын 
алып кетуге қабілетсіз болып 
шығады. Себебі өзіндік идеясы жоқ, 
ізденіс қабілетін ұдайы жетілдіріп 
отырмаған, бәсекелестікке төтеп 
бере алмайтын әлжуаз, жігерсіз 
маман өзіне сеніп тапсырылған 
жұмысты өрге сүйрей алмайды. 
Ондай жасық маманды жұмысқа 
қабылдаған басшы да ұтылады, өзіне 
сенбейтін жас маман да өз деңгейін 
білген соң көбіне қара жұмысқа ау-
ысып кетіп жатады. Қазіргі заман 
идеяластардың бәсекеге түсетін 
заманы. Жақсы кадр қай кезде де 
сұранысқа ие әрі ондай мықты 
кадрлар ылғи да тапшы болып 
келеді. Нарықтың қатаң заңдылығы 
қабілетсіздердің келеңсіздігін, кор
рупционерлердің жең ұшынан 
жалғасқан жемқорлығын көтеріп 
тұра бермейді. 

Мұны «әкенің жиғаны балаға 
мал болмайды» деп атам қазақ 
дұрыс айтқан. Әке байғұс бар малын 
сарп етіп баласын оқуға түсіреді, 
оқу бітірген соң ол жұмысқа тұрып 
кетсін деп тағы да таныстарын 
жағалап жүріп пара береді. Біздегі 
қазіргі қоғамда орын алып кеткен 
келеңсіздіктің өзі осыдан келіп 
шығады. Дайын асқа тік қасық 
болса, онда жиған малдың қадірін 
түсінбеген бала барды босқа ша-
шады. «Малды жиғанға бақтыр, 
отынды шапқанға жақтыр» дейді 
дана халқымыз. Әркім қолынан 
келетін іспен айналысуы керек. 
Кейінгі кезде ұрлық-қарлықтың, 
жұмыссыз бос сандалудың да белең 
алып кеткені рас, бұл қоғамдағы 
келеңсіздікке алып келуде. Бұның 
да өршуіне бірнеше факторлар се-
беп болып отыр. Кезінде кеңестік 
идеология адамдардың бәрін 
дайын нәрсеге үйретті. Алдымен 
балабақша, сосын мектеп, әскерде 
қызметін өтеп келген соң оқуға түсу, 
егер түспеген жағдайда ауылдағы 
бір мекемеге жұмысқа орналас
тыру. Өздігінен ештеңе ойламай, 
орташа жалақымен өмір сүруге 
бейімделеді. Бұл жүйе құлаған соң 
масылдыққа үйреніп алған өзіндік 

идеясы қалыптаспаған өзіне сенім
сіз топтар табыстың жеңіл түрін 
табуды кәсіпке айналдырып алды. 
Экономика еш уақытта бір жер
де тұрмайды не алға жылжиды, не 
артқа кетеді. Ұлттық экономиканы 
алға жылжытып отыратын қашан
да заманауи білім алған іскер жас
тар болмақ. Дамыған елдерде кіші 
бизнестің салмағы басқа салаға қа
рағанда қарқынды дамуының өзі 
әрбір идеясы бар жастардың өз мақ
сатын жүзеге асыруға жол ашып 
беріп отырады. Соның негізінде 
экономика да қарқынды дами ба-
стайды.

Кез келген халықтың әлсіз 
тұсы оның кежегесін кейін тар-
тып тұратын, алға жылжуға ке
дергі жасап отыратын өнімсіз па
йымдары мен тар шеңбердің құр
сауында қамап ұстайтын, адымын 
аштырмайтын келеңсіз ырымдары 
болады. Бұлар игі бастамаларды 
болдырмауға тырысады, жаңа
лықты қабылдай алмаған соң сал
ғырттыққа бастайды, себебі оған 
ескілікті көзқарастары мен үйрен
шікті әдеті әсер етіп тұрады. Елдің 
ішінде келеңсіздікке алып келетін 
жайттардың бірі рулық деңгейде 
ойлайтын сананың өзгеріссіз қалуы 
деуге болады. Мұндай кертартпа ой-
лар елдің дамуына серпін беретіндей 
тың идеялар бере алмайды. Елбасы 
өз мақаласында «Күн сайын өзгеріп 
жатқан дүбірлі дүниеде сана-
сезіміміз бен дүниетанымымызға 
әбден сіңіп қалған таптаурын 
қағидалардан арылмасақ, көш 
басындағы елдермен тереземізді 
теңеп, иық түйістіру мүмкін емес»,-
деген болатын. Ата-бабаларымыз 
сан ғасырлар бойы армандап өткен, 
ұрпағымыз «қой үстінде бозторғай 
жұмыртқалайтындай» жерұйықта 
өмір сүруді аңсаған ізгі тілегі 
ақыры  қабыл болды. Қазақстан 
Республикасы тәуелсіз ел атанды. 
Тәңірі жарылқап қолымызға тиген 
қасиетті тәуелсіздігімізді көздің 
қарашығындай сақтау – кез келген 
қазақстандықтың қасиетті борышы! 
Бұл қасиетті борышқа әрқашан да 
сергек оймен қарауымыз керек. Сол 
елдің ұлтарақтай жерін бар жан-
тәнімізбен қорғау, Отан үшін жа-
нымызды шүберекке түйіп дайын 
тұру – әрбір кеудесінде намысы бар 
азаматтың мойнындағы міндеті. 
Руды айтқанда, сол елдің тәуелсіздігі 
үшін атқа қонған рухы биік батыр-
ларымызды мақтанышпен еске 
аламыз. Ол батыр бабаларымызды 
бір рудың шеңберінде ғана қарап, 
өзге рудың батырларынан артық не 
кем қоюға болмайды. Елі үшін атқа 
қонған батырлар ұранды жалпақ 
Алаш жұртына тастаған, ел басына 
күн туған қысылтаяң шақта күллі 
қазақтың намысы үшін әр руға ат 
шаптырып сауын айттырған. Себебі, 
Алаштың арда азаматтары күллі 
қазаққа ел ортақ, жер ортақ екен
дігін жақсы білген, еншісі бөлін
беген қазақ елі екендігін әрқашан 
да есте ұстаған. Бір жағадан бас, бір 
жеңнен қол шығарып, білек қосып, 
тізе біріктіре отырып жауын жеңіп 
отырған. 

Қорқыт атадан бастап Асан 
қайғыға дейінгі абыз бабалары-
мыз желмаяға мініп, Жерұйықты 
іздеуінің мәні де мәңгілік ынты
маққа ұйыған тату елдің жарқын 
бейнесін қалыптастыру жолында 
жасалған ізгі қадамдары еді. «Мәңгі 
ел» болу идеясы тек қана бүгін 
туындап отырған көзқарас емес, 
бұл аталарымыз негізін қалаған 
бірігу идеясының санадағы қайта 
жаңғыруы деп түсінуіміз керек. 

Біздің аталарымыз Байкалдан – 
Балқанға дейінгі байтақ жерлерге 
атпен барған, көптеген елдермен, 
әртүрлі ұлыстармен араласты, әр 
елдің жақсы әдеттерін бойына сіңіре 
білді. Ұдайы ат үстінде өмір кеш-
кен бабаларымыз өзге ұлттармен 
араласа жүріп озығынан үйренді, 
олардың мәдениеті мен өркениетін 
де бойына сіңіріп отырды. Көптеген 
отырықшы халықтар өзге тілде 
сөйлесе, акцентпен сөйлейтіні бар, 
қазақтың бір ерекшелігі, кез кел-
ген тілде еркін сөйлеуінің де бір 
ерекшелігі ежелгі дәуірлерден 
бастап Еуразия даласында еркін 
көшіп-қонып жүруінде болса ке-
рек. Соның арқасында қазақ тілінде 
өзінің төл дыбысынан өзге де 
көрші халықтарында қолданатын 
сөздерден енген дыбыстарды ға
сырлар бойы қабылдауының   ар
қасында акцентсіз айта алатын 
деңгейге жетті. Бұл да қазақтың бір 
ерекшелігі деуге болады, сөйлесе, 
сөзге мүдірмейтін шешендігі 
де оның артықшылығы еді. Қа
зақтың тарихы мен тілін зерттеген 
көптеген ғалымдар қазақ тілінің 
бай тілдердің қатарына жата
тындығын айтып кеткен. Ұлан-
байтақ даламызда өмір сүріп жат
қан қазақ халқында шығысынан 
батысына дейін үш мыңнан астам 
шақырымдық далада мекен еткен 
ұлтымыздың тілінде ешқандай 
да диалекті болмауының өзі қазақ 
халқының ерекшелігінің біріне 
жатады. Дүниеде ұлтарақтай жер-
де өмір сүріп жатқан тайпалардың 
бірінің сөзін бірі ұқпайтындай күй 

кешіп отырғандары да 
ұшырасады. Ендеше рухы 

биік ата-бабаларымыздың 
бізге қалдырған осындай асыл 

қасиеттерін ұрпақтың бойына 
ұдайы сіңіріп отыруымыз керек. 
Бұл біздің ұлттық кодымыз бо-
лып табылады және мұндай асыл 
дүниелерімізді ұдайы жаңғыртып 
отыруға  тиіспіз.

Елбасы өз мақаласында:     «Жаңа 
тұрпатты жаңғырудың ең басты 
шарты – сол ұлттық кодыңды сақтай 
білу. Онсыз жаңғыру дегеніңіздің 
құр жаңғырыққа айналуы оп-оңай», 
– деп ұлттық кодқа айрықша назар 
аударады. Ендеше қазақ халқын 
тәрбиелеп келе жатқан, елдікке 
ұйытып отырған озық дәстүрін да-
мытуды жалғастыра беруіміз ке-
рек. Бойдағы асыл қасиетіміздің 
бірі – өзгенің ала жібін аттамау! 
Ұлан-байтақ даламызда еркін кө
шіп-қонып жүрген қазақ халқы 
көрші аймақтарда өтіп жатқан 
той-жиындарға емен-жарқын, 
ақ пейілде бір-бірін жатырқамай 
тікелей араласып кете беретін 
болған. Сырттан келген құдайы 
қонақты құдасындай сыйлаған, 
жолаушының атын ауыстырып, 
бар жылы-жұмсақты аузына то-
сып отырған. «Кісі ұрпағымен мың 
жасайды» деп ұрпақ тәрбиесіне 
айрықша көңіл бөлген. Жастарды 
еркін ұстауға тырысқан, «он үште 
отау иесі» деп мүшелге толған бала-
ны өзімен тең дәрежеде көрген. Ел 
басқару ісіне, үй шаруашылығын 
дербес жүргізуге баулып отырған. 
Қазақ жастары қанша еркін өссе 
де, қалыптасқан ұлттық дәстүр 
мен елдің абыройын бәрінен биік 
ұстаған. «Атаның емес, адамның 
ұлы бол» деп ұрпақты адам бо
йындағы жақсы қасиеттерді көре 
білуге баулыған, жігіттік намыс 
пен қыздың арын бәрінен жоғары 
қойған. Олар өз елдерінің намысты 
ұлдары екенін дәлелдеуге тырыса-
тын болған.  Той-томалақта өтетін 
қыз қуу, бәйге жарысы, қыз бен жігіт 
айтысы секілді ұлттық ойындарға 
өзге ауылдың қыз-келіншектері 
келгенде сыйлап төрінен орын 
ұсынған. Өз өнерімен танылған 
жастар қай жерде де сыйлы бол
ған. Шілдехана, бесіктойларда 
күні бойы ұлттық ойындарды та
машалаған жастар кешке қарай 
ақсүйек ойнаған, алтыбақан теуіп, 
жігіттер мен қыздар өзара ән салып, 
айтысқа түсіп отырған. «Тең теңі
мен, тезек қабымен» деп көкірегі 
ояу жастар өздеріне жар болатын 
қыздарды айттырғанда, оның тегіне 
аса мән бере қараған. Бұл жағынан 
шаңырақ иесі әкесі мен атасының 
өзі деңгейлес текті жердің қызын 
айттыру дәстүрін балалары да 
құптап отырған. Тектілердің құда 
болғандығы туралы оқиғалар 
көптеп кездеседі, бұл дәстүр ел 
ішінде әлі де жалғасын тауып отыр.

Тектілікке ұмтылудың өзі 
біздің дәстүріміздегі рухани 
жаңғырудың бір көрінісі, бұл 
үрдіс те алдағы уақыттарда 
жалғасуы қажет. Ұлтымыздағы 
бекзаттық пен тектілік 
институтының қалыптасуы 
– санғасырлық жалғасы бар 
өткен тарихымыздың бірі. 
Жесірін қаңғытпаған, жетімін 
жылатпаған ұлттың ұрпағы 
болғандығымызды ұдайы 
жастардың санасына сіңіріп 
отыру керек. Жастардың санасы 
халқымыздың осындай қасиетті 
дәстүрімен толығып, жаңғырып 
отырса, игі бастама болар еді. 

Қазіргі заман – инновацияның 
дәуірі, идеялардың бәсекеге түскен 
уақыты. Тыңнан жол тапқан 
өнертапқыштар мен сол идеяны 
жүзеге асыруға ұмтылатын, озық 
идеяны әлемге таныту жолдарын 
іздейтін жанкешті бизнесмендердің 
әрбір сәтті қадамын көкірегі ояу, 
көзі ашық зиялы қауым ылғи да 
қолдап, моральді жағынан демеп 
отыруы тиіс. Мұндай істерді қолға 
алуда әр аймақта ашылып жатқан 
«Рухани жаңғыру» орталықтары 
да осындай іс-шараларға тікелей 
атсалысып отырғаны дұрыс. Тың 
идеяларды әкімшіліктермен бір
ге қолға алатындай жоспарлы жұ
мыстардың аясында қарастырып 
отыратын шараның механизм
дерін жетілдіре беру керек. Бұл 
өз кезегінде аймақтағы, ауыл мен 
қаладағы жастардың өз бойын
дағы қабілетті жетілдіруге, зама
науи келбеттегі жұмыс орындарын 
ашуға, өз мүмкіндіктерін пайда
лана отырып, елдің дамуын іл
гері жылжытуға деген тегеурінді 
стимулға жол ашатын болады. Ада-
ми капиталды дұрыс бағытқа бұру 
үшін ұлттық экономиканың даму 
бағыттары мен алдағы істелетін 
мүмкіншіліктерін ұдайы насихат
тап отыру керек. Қазіргі заман –
керісетін емес, келісетін, руыңмен 
оқшауланатын емес, ұлттық рухқа 
қызмет жасайтын уақыт. Қазақ елін 
әлемге таныту жолында ұлттық 
кодты дәріптей отырып, рухани 
мұрамызды жаңғырту идеясын да-
мытатын уақыт та келіп жетті. 

Бақыт ӘБЖЕТ,
аймақтық «Рухани жаңғыру» 

орталығының
жетекші маманы, филология  
ғылымдарының  кандидаты, 

доцент.



NAZARwww.syrboyi.kzz

№91-92 (19574-19575)
23 маусым, сенбі
2018 жыл  5

КІРПІШ САТЫЛАДЫ
Қызылорда қаласында украиналық құралмен 

жабдықталған М-125 маркалы қатпарлы кірпіш 
сатылады. Байланыс тел.: 8 701 335 96 50, 8 777 
058 24 69. (6-3)

EŃBEK ERІ

Қызылорда облысы бойынша тексеру комиссиясы ұжымы №1 мемлекеттік ау-
дит бөлімінің маман-статистигі Раманқұлов Жеңіс Есенжолұлына анасы

Патима Дүйсенқызының
қайтыс болуына байланысты қайғысына ортақтасып, көңіл айтады.

Дария толқыны жағаға 
ұрып, өмір-өзен арнасы бір 
орнында тұрмай, толассыз 
ағып жатады. Бейнебір әрбір 
толқын әрбір пенденің жолы 
тәрізді. Бірі-бірінің ізін ба-
сып, орнына орнығып жата-
ды. Қармақшы жұртына етене 
таныс, белгілі азамат, халық 
қалаулысы, өмірде өзінің ізгі 
жолын қалыптастыра білген 
тұлға Қылышбек Қуаныш
байұлы Әбішевтің мына 
фәни жалғанды тастап, мәңгілік мекен-
ге аттанғанына да жыл өтіпті. Әттең, 
мына жарық дүниеде пенденің әз арма-
ны бітпейді ғой, қасымызда жарқырап 
жүргенде деп, өзегімізді кернеген өкініш 
пен орны толмас қайғының қасында 
қала бердік. Тіршілігінде жан баласын 
ренжітуден аулақ болған асыл жанның 
сүрінгенге сүйеніш, құлағанға қолдау 
болғанына ел куә. Бүгінде «Қылшекеңнің 
кереметтігі еді...» деп, артынан жақсы сөз 
еріп жүргенінің өзі біздің көңілге медет 
болып тұр. «Жақсы әке балаға қырық 
жыл азық» деген де осы шығар?! Ар-
тында жоқтап қалың елі қалған біртуар 

тұлғаның тұғыры аласармасы 
анық. Жұмырбасты пенденің 
қолынан қол жайып, дұға 
қылғаннан басқа не келер 
дейсіз?!

Дегдарлықтың 
дақ түспейтін дүрі едің,

Жарқылдадың, жанарыңда 
толып нұр.

Әке, сенің ел деп 
соққан жүрегің,

Туған жердің кеудесінде 
соғып тұр.

Жалғастырып болашаққа ғұрпыңды,
Рухыңа бас иеді ұл-қызың.
Желеп-жебеп жүрсін дәйім 

жұртыңды,
Ғарыштағы сенің сөнбес жұлдызың.
Қармақшы топырағының асыл 

текті баласы, жұртына жанашыр болған 
марқұм Қылышбек Әбішевтің жылдық 
асы 30-маусымда сағат 12.00-де Дүр 
Оңғар ауылының мейрамханасында 
өтетінін барша көз таныс жандарға хабар-
лаймыз.

Еске алып, жылдық асына 
шақырушы: зайыбы, балалары мен 

немерелері. 

АТПАЛ АЗАМАТ ЕДІ...

ҚР Қоршаған ортаны қорғау министрінің 2007 
ж. 28.06 №204-ө бұйрығымен бекітілген «Жоспар-
лау алдындағы, жоспарлау, жобалау алдындағы 
және жобалау құжаттамасын әзірлеу кезінде 
көзделіп отырған шаруашылық және өзге де 
қызметтің қоршаған ортаға әсеріне бағалау жүргізу 
бойынша нұсқаулықтың» 53-тармағына сәйкес 
«ПетроҚазақстан ҚұмкөлРесорсиз» АҚ (18-40) 
«ТҚ-1 Қызылқия кенішінен 16” Арысқұм-Құмкөлге 
дейін мұнай коллекторының құрылысы» жұмыс 
жобасы бойынша қоғамдық пікірді тіркеу үшін 
жазбаша ұсыныстар мен ескертулерді қабылдайды.

Жазбаша ұсыныстар мен ескертулер Қызыл
орда қаласы, Қазбек би к., 13 мекенжайында және 
zhomart.myrzabekov@petrokazakhstan.com элект
ронды поштасы арқылы қабылданады.

Анықтама алу телефоны: (7242) 29-91-92.
***

ҚР Қоршаған ортаны қорғау министрінің 2007 
ж. 28.06 №204-ө бұйрығымен бекітілген «Жоспар-
лау алдындағы, жоспарлау, жобалау алдындағы 
және жобалау құжаттамасын әзірлеу кезінде 
көзделіп отырған шаруашылық және өзге де 
қызметтің қоршаған ортаға әсеріне бағалау жүргізу 

бойынша нұсқаулықтың» 53-тармағына сәйкес 
«ПетроҚазақстан Құмкөл Ресорсиз» АҚ (18-10-03) 
«Қарабұлақ кен орнында  №10, 11, 33, 36, 37, 49, 61, 
62, 69, 70 ұңғымаларына кіретін жолдар» жұмыс 
жобасы бойынша қоғамдық пікірді тіркеу үшін 
жазбаша ұсыныстар мен ескертулерді қабылдайды.

Жазбаша ұсыныстар мен ескертулер Қызыл
орда қаласы, Қазбек би к., 13 мекенжайында және 
zhomart.myrzabekov@petrokazakhstan.com элек-
тронды поштасы арқылы қабылданады.

Анықтама алу телефоны: (7242) 29-91-92.
***

ҚР Қоршаған ортаны қорғау министрінің 2007 
ж. 28.06 №204-ө бұйрығымен бекітілген «Жоспар-
лау алдындағы, жоспарлау, жобалау алдындағы 
және жобалау құжаттамасын әзірлеу кезінде 
көзделіп отырған шаруашылық және өзге де 
қызметтің қоршаған ортаға әсеріне бағалау жүргізу 
бойынша нұсқаулықтың» 53-тармағына сәйкес 
«ПетроҚазақстан Құмкөл Ресорсиз» АҚ (18-33-
02) «Бұхарсай кен орнында 3, 6, 7 ұңғымалар мен 
Спутник СП-1 электрмен жабдықтау» жұмыс жо-
басы бойынша қоғамдық пікірді тіркеу үшін жазба-
ша ұсыныстар мен ескертулерді қабылдайды.

Жазбаша ұсыныстар мен ескертулер Қызыл
орда қаласы, Қазбек би к., 13 мекенжайында және 
zhomart.myrzabekov@petrokazakhstan.com элек-
тронды поштасы арқылы қабылданады.

Анықтама алу телефоны: (7242) 29-91-92.

***
ҚР Қоршаған ортаны қорғау министрінің 

2007 ж. 28.06 №204-ө бұйрығымен бекітілген 
«Жоспарлау алдындағы, жоспарлау, жобалау 
алдындағы және жобалау құжаттамасын әзірлеу 
кезінде көзделіп отырған шаруашылық және өзге 
де қызметтің қоршаған ортаға әсеріне бағалау 
жүргізу бойынша нұсқаулықтың» 53-тармағына 
сәйкес «ПетроҚазақстан Құмкөл Ресорсиз» АҚ 
(18-19)  «Қарабұлақ кен орнында 6 кВ электр та-
рату желілері» жұмыс жобасы бойынша қоғамдық 
пікірді тіркеу үшін жазбаша ұсыныстар мен 
ескертулерді қабылдайды.

Жазбаша ұсыныстар мен ескертулер Қызыл
орда қаласы, Қазбек би к., 13 мекенжайында және 
zhomart.myrzabekov@petrokazakhstan.com элек-
тронды поштасы арқылы қабылданады.

Анықтама алу телефоны: (7242) 29-91-92.

Хабарлама «УЫЛДЫРЫҚ-2018» АКЦИЯСЫ: 
браконьерлердің жолы кесілді

Ауыл шаруашылығы министрлігі облыс аумағында 
балықтардың уылдырық шашу мерзімдері Сырдария өзенінде 
1 сәуірден-30 мамыр, жергілікті балық шаруашылығы су ай-
дындарында 20 сәуірден-10 маусым, ал Кіші Арал теңізінде 1 
мамырдан-10 маусым аралығында белгіледі. 

Осыған байланысты құқық қорғау органдары және басқа да 
мемлекеттік органдармен бірлескен «Уылдырық-2018» балық 
қорғау акциясының іс-шарасы бекітіліп, рейд ұйымдастырылды. 

Жүргізілген шаралар барысында, облыс бойынша 95 
балық қорғау заңнамасының бұзылғандығы анықталып, 57-сі 
сот орындары қарауына  жіберілсе, 1 іс құқық қорғау орган-
дарына жолданды. Заң бұзушыларға 505 мың теңге әкімшілік 
айыппұл салынып, 420,8 мың теңгесі өндірілді.  Балық аулау 
ережесін бұзушылардан 86 ау, жүзу құралдары және 463,9 келі 
балық тәркіленді. Табиғатқа келтірілген залал үшін 851,2 мың 
теңге айыппұл салынып, қазіргі таңда айыппұлдарды өндіру 
жұмыстары жүргізілуде.

Аталған кең ауқымды браконьерліктің жолын кесу жөнін
дегі іс-шаралар заңсыз балық аулауға, сатуға және оларды 
тасымалдауға жол бермеу мақсатында жыл сайын өз жалғасын 
табатын болады.

Рысбек САДУАҚАСОВ, 
Қызылорда облыстық орман шаруашылығы және 

жануарлар дүниесі аумақтық инспекциясының
балық шаруашылығы бөлімінің басшысы. 

Хабарлама
ҚР Қоршаған ортаны қорғау министрінің 2007 ж. 

28.06 №204-ө бұйрығымен бекітілген «Жоспарлау 
алдындағы, жоспарлау, жобалау алдындағы және 
жобалау құжаттамасын әзірлеу кезінде көзделіп 
отырған шаруашылық және өзге де қызметтің 
қоршаған ортаға әсеріне бағалау жүргізу бойынша 
нұсқаулықтың» 53-тармағына сәйкес «Көлжан» 
ЖШС (18-17) «Тұзкөл кен орнындағы Белқұдық 
№№1, 4, 8 ұңғымаларға кірме автожолдар тарту» 
жобасы бойынша қоғамдық пікірді тіркеу үшін жаз-
баша ұсыныстар мен ескертулерді қабылдайды.

Жазбаша ұсыныстар мен ескертулер Қызылорда 
қаласы, Қазбек би к., 13 мекенжайында және 
zhomart.myrzabekov@petrokazakhstan.com;  элек-
тронды поштасы арқылы қабылданады.

Анықтама алу телефоны: (7242) 29-92-11.

Қызылорда облысы әкімдігінің 2018 жылғы 01 маусымдағы № 1132 қаулысы
Нормативтік құқықтық актілерді мемлекеттік тіркеу Тізілімінде 18.06.2018 жылы № 6322 тіркелген

«Алдын ала міндетті медициналық қарап тексеруден өту» мемлекеттік 
көрсетілетін қызмет регламентін бекіту туралы

Көрсетілетін 
қызметті 
берушінің 
жауапты 
қызметкері

«Қазақстан Республикасындағы жергілікті мемлекет
тік басқару және өзін-өзі басқару туралы» Қазақстан Респуб
ликасының 2001 жылғы 23 қаңтардағы Заңына және «Мемлекеттік 
көрсетілетін қызметтер туралы» Қазақстан Республикасының 2013 
жылғы 15 сәуірдегі Заңына сәйкес Қызылорда облысының әкімдігі 
ҚАУЛЫ ЕТЕДІ:

1. «Алдын ала міндетті медициналық қарап тексеруден өту»  
мемлекеттік көрсетілетін қызмет регламенті бекітілсін.

2. «Қызылорда облысының денсаулық сақтау басқармасы»  

мемлекеттік мекемесі заңнамада белгіленген тәртіппен осы 
қаулыдан туындайтын шараларды қабылдасын.

3. Осы қаулының орындалуын бақылау Қызылорда облысы 
әкімінің орынбасары Р.Р. Рүстемовке жүктелсін.

4.  Осы қаулы алғашқы ресми жарияланған күнінен кейін 
күнтізбелік он күн өткен соң қолданысқа енгізіледі.

Қызылорда облысының
  әкімі                                                                 Қ. Көшербаев.

Қызылорда облысы әкімдігінің 2018 жылғы «01» маусымдағы № 1132 қаулысымен бекітілген

«Алдын ала міндетті медициналық қарап тексеруден өту» мемлекеттік көрсетілетін қызмет регламенті

1. Жалпы ережелер

1. Көрсетілетін қызметті берушiнің 
атауы: медициналық ұйымдар (бұдан әрі – 
көрсетілетін қызметті беруші).

2. Мемлекеттік көрсетілетін қызмет 
нысаны - қағаз түрінде.

3. Мемлекеттік көрсетілетін қызмет 
нәтижесі – «Денсаулық сақтау ұйымда
рының бастапқы медициналық құжаттама 
нысандарын бекіту туралы» Қазақстан 
Республикасы Денсаулық сақтау ми
нистрінің міндетін атқарушысының 2010 
жылғы 23 қарашадағы  № 907 бұйрығымен 
бекітілген (нормативтік құқықтық актілерді 
мемлекеттік тіркеу Тізілімінде 6697 нөмірі
мен тіркелген) № 086/е нысаны бойынша 
көрсетілетін қызметті берушінің анық
тамасы (бұдан әрі – анықтама).

Қазақстан Республикасы Денсау
лық сақтау және әлеуметтік даму минист
рінің 2015 жылғы 27 сәуірдегі №272 бұй
рығымен бекітілген «Алдын ала міндетті 
медициналық қарап-тексеруден өту» 
мемлекеттік көрсетілетін қызмет стандар
тының (бұдан әрі - стандарт) қосымшасына 
сәйкес көрсетілетін қызметті берушінің 
басшысымен қолы қойылған нысан 
бойынша анықтама беріледі.

4. Мемлекеттік көрсетілетін қызмет 
нәтижесін ұсыну нысаны - қағаз түрінде.

2. Мемлекеттік қызмет көрсету 
процесінде көрсетілетін қызметті 

берушінің құрылымдық бөлімшелерінің 
(қызметкерлерінің) іс-қимыл тәртібінің 

сипаттамасы

5. Мемлекеттік қызмет көрсету бой
ынша рәсімді (іс-қимылды) бастауға не
гіздеме: көрсетілетін қызметті алушының 
көрсетілетін қызметті берушіге стандарттың 
9-тармағына сәйкес құжаттар топтамасымен 
жүгінуі.

6. Мемлекеттік қызмет көрсету про
цесінің құрамына кіретін әрбір рәсімнің 
(іс-қимылдың) мазмұны, орындаудың ұзақ
тығы:

1) көрсетілетін қызметті алушы көр
сетілетін қызметті берушіге стандарттың 
9-тармағына сәйкес құжаттарды ұсынады. 
Рәсімнің (іс-қимылдың) нәтижесі: құжаттар 

топтамасын ұсыну;
2) көрсетілетін қызметті берушінің 

тіркеу бөлімінің қызметкері құжаттарды қа
райды, көрсетілетін қызметті алушыға дәрі
гердің бос уақытын, келісілген дәрігерлердің 
жұмыс кестесіне сәйкес рентгенологиялық 
(флюорографиялық) зерттеп-қарауды және 
зертханалық зерттеулерді таңдау мүмкіндігі 
беріледі (он минуттан аспайды).

стандарттың 9-тармағында көзделген 
тізбеге сәйкес құжаттардың толық емес 
топтамасы және (немесе) жарамдылық 
мерзімі өткен құжаттар ұсынылған жағдайда, 
көрсетілетін қызметті берушінің тіркеу 
бөлімінің қызметкері өтінімді қабылдаудан 
бас тартады (он минуттан аспайды).

Рәсімнің (іс-қимылдың) нәтижесі: 
көрсетілетін қызметті берушінің орындау
шыларына (дәрігерлерге) көрсетілетін қыз
метті алушыны жолдау немесе өтінімді 
қабылдаудан бас тарту;

3) көрсетілетін қызметті берушінің 
орындаушылары (дәрігерлері) көрсетілетін 
қызметті алушыны клиникалық тексереді, 
анықтаманы толтырады, қол қояды, жеке 
мөрімен растайды (бір жұмыс күні ішінде). 

Рәсімнің (іс-қимылдың) нәтижесі: 
көрсетілетін қызметті алушыны көрсетілетін 
қызметті берушінің жауапты медициналық 
қызметкеріне жолдау;

4) көрсетілетін қызметті берушінің 
жауапты медициналық қызметкері оқу 
орындарына түсуге және жұмысқа орнала
суға көрсетілетін қызметті алушының 
денсаулық жағдайының сәйкестігі туралы 
шешім қабылдайды, тіркеу журналына 
тіркейді, қол қояды, жеке мөрімен растайды 
және көрсетілетін қызметті алушыны 
көрсетілетін қызметті берушінің басшысына 
жолдайды (он минуттан аспайды). 

Рәсімнің (іс-қимылдың) нәтижесі: 
денсаулық жағдайы жөнінде қорытынды 
және көрсетілетін қызметті алушыны 
көрсетілетін қызметті берушінің басшысына 
жолдау;

5) көрсетілетін қызметті беруішінің 
басшысы анықтамаға қол қояды және 
көрсетілетін қызметті алушыны көрсетілетін 
қызметті берушінің жауапты қызметкеріне 
жолдайды (он минуттан аспайды).

Рәсімнің (іс-қимылдың) нәтижесі: 
көрсетілетін қызметті алушыны көрсетілетін 

қызметті берушінің жауапты қызметкеріне 
жолдау;

6) көрсетілетін қызметті берушінің 
жауапты қызметкері анықтаманы мемле
кеттік қызметті ұсынуды тіркеу журналына 
тіркейді, көрсетілетін қызметті берушінің 
мөрімен куәландырады және мемлекеттік 
көрсетілетін қызмет нәтижесін көрсетілетін 
қызметті алушыға береді (он минуттан 
аспайды).

Рәсімнің (іс-қимылдың) нәтижесі: 
көрсетілетін қызметті алушыға мемлекеттік 
көрсетілетін қызмет нәтижесін беру.

3. Мемлекеттік қызмет көрсету 
процесінде көрсетілетін қызметті 

берушінің құрылымдық бөлімшелерінің 
(қызметкерлерінің) өзара іс-қимыл 

тәртібінің сипаттамасы

7. Мемлекеттік қызмет көрсету про
цесіне қатысатын көрсетілетін қызметті 
берушінің құрылымдық бөлімшелерінің 
(қызметкерлерінің) тізбесі:

1) көрсетілетін қызметті берушінің 
тіркеу бөлімінің қызметкері;

2) көрсетілетін қызметті берушінің 
орындаушысы (тізбеге сәйкес дәрігерлер);

3) көрсетілетін қызметті берушінің 
басшысы;

4) көрсетілетін қызметті берушінің 
жауапты медициналық қызметкері;

5) көрсетілетін қызметті берушінің 
жауапты қызметкері.

8. Мемлекеттік қызмет көрсету про
цесінде рәсімдердің (іс-қимылдардың) 
реттілігі, көрсетілетін қызметті берушінің 
құрылымдық бөлімшелерінің (қызметкер
лерінің), өзара іс-қимылдарының толық 
сипаттамасы осы регламенттің қосымша
сына сәйкес мемлекеттік қызмет көрсетудің 
бизнес-процестерінің анықтамалығында 
көрсетілген. 

Мемлекеттік қызмет көрсетудің биз
нес-процестерінің анықтамалығы «Қызыл
орда облысының денсаулық сақтау басқар
масы» мемлекеттік мекемесінің, Қызыл
орда облысы әкімдігінің, аудандар мен 
Қызылорда қаласы әкімдіктерінің ресми 
интернет-ресурстарында орналастырылады.

«Алдын ала міндетті медициналық қарап тексеруден өту» мемлекеттік көрсетілетін қызмет регламентіне қосымша

Мемлекеттік қызмет көрсетудің бизнес-процестерінің анықтамалығы

Қызылорда облысы әкімдігінің 2018 
жылғы 08 маусымдағы № 1137 қаулысы

Нормативтік құқықтық актілерді 
мемлекеттік тіркеу Тізілімінде 18.06.2018 жылы 
№ 6323 тіркелген

«Микрокредит беруді 
ұйымдастыру жөніндегі 

өңірлік ұйымдарды 
анықтау туралы» 

Қызылорда облысы 
әкімдігінің 2017 жылғы 

31 мамырдағы № 797 
қаулысының күшін жою 

туралы
«Қазақстан Республикасындағы жергілікті 

мемлекеттік басқару және өзін-өзі басқару тура-
лы» Қазақстан Республикасының 2001 жылғы 23 
қаңтардағы Заңына сәйкес Қызылорда облысының 
әкімдігі ҚАУЛЫ ЕТЕДІ:

1. «Микрокредит беруді ұйымдастыру 
жөніндегі өңірлік ұйымдарды анықтау туралы» 
Қызылорда облысы әкімдігінің 2017 жылғы 31 
мамырдағы № 797 қаулысының күші жойылсын.

2. Осы қаулы алғашқы ресми жарияланған 
күнінен бастап қолданысқа енгізіледі.

Қызылорда облысының
 	 әкімі	  Қ. Көшербаев.

Мен бала кезден атамның ерекше 
адам, қайталанбас тағдыр иесі екенін 
сезіп өстім. Соғыста да, еңбекте де 
тайсалмаған атам қай ортада да құрметті 
болды. Маңдайы жарқырап, талай 
мәртебелі жиынның төрінде отырды. 
Кейде оған ілесіп барған мен 
жөн сұраған жанға «Мен 
Қасымтайдың баласымын» 
дегенді мақтанышпен айта­
тын едім. Әлі де солай. 

Атам Қасымтай Ізтілеуов 
жайлы көп жазылды. Қан­
ды қырғын – Ұлы Отан 
соғысынан дін аман оралған 
оның трактордың шынжыр 
табанына қос аяғын беруі жазмыштың ісі 
еді. Атамның сол сәттегі жағдайын көзбен 
көрген қатарлары оның қиналғанын 
ешкімге көрсетпегенін ерекше айтар 
еді. Саусағына тікен кірсе, дәрігерге 
жүгіретін қазіргі жастар екі тізеден төмен 
шорт кесілген аяқпен қайтадан трак­
тор тізгініне отыруға жүрегі дауалаған 
атамның ерлігін... әй, түсінбейді-ау... 
Түсінбегенді айтасыз, тіпті қазіргілердің 
көбі оның есімін білмеуі де мүмкін. 
Сондықтан да қос аяғы кесіліп түссе 
де қайыспаған Қасымтай атамның кім 
болғандығын аз-кем айта кетейін. 

Қасымтай Ізтілеуов – еңбек майда­
нының батыры. Қармақшы ауданындағы 
Ақбел мекенінде дүниеге келіп, көзі 
жұмылғанша туған ауылында еңбек етті. 
Ұжымдық шаруашылық болып біріккен 
ауылда 1937 жылы еңбекке араласты. 
Қысқа курсты бітіріп, сол кездегі ең 
қажетті тракторшы мамандығын алып 
шығады. Ұлы Отан соғысынан аман ора­
лып, қаңтардың қақаған бір күнінде оқыс 
жағдайда атамның екі аяғы трактор та­
банына жаншылыпты. Біз бала кезімізде 
рухты оятатын ерлік туралы кинолар­
ды көп көретін едік қой. Атамның әрі 
қарайғы өмірі сол кинолардағы басты 
кейіпкерлер сомдағандай өрбіпті. Ау­
руханадан шыға салысымен өз бетінше 
атқа мінуге жаттығыпты. Он екі мүшесі 
сау кездегідей атқа еркін мініп түсе 

алатын жағдайға жеткенде күйеу ба­
ласы Кәрібай істеген протезбен жүруге 
машықтанады. Оқыс оқиғаға бір жыл 
өткенде атам өзі жан-тәнімен жақсы көр­
ген тракторшылығына қайта оралады. 

Ерекше тағдыр иесі болғанымен, атам 

көп арасында өзгешеленгенді қаламай­
тын еді. Жалпы, біз кейде өзімізді өзгемен 
салыстыру арқылы танып жатамыз ғой. 
Менің атамды да атақты Мересьевпен 
салыстырушылар көп болды. Сол тұста 
аты жер жарып тұрған «Правда» газетінің 
тілшісі болмағанда Қасымтай Ізтілеуов 
есімді қайсар қазақ барын ешкім де 
білмес еді. 

Бірде көктемгі егіс кезінде елге келген 
осы газеттің тілшісі екі аяқсыз адамның 
трактор рулінде отырып, жер жыртып 
жүргенін көреді. Бұрын-соңды мұндайды 
көрмеген тілші тез арада газетке мақала 
жариялайды. Осыдан кейін атам туралы 
баспасөзде кеңінен айтыла бастаса керек. 

Дүрілдеп тұрған тың игеру нау­
қанынан менің атам секілді жандар да 
тыс қалмағаны сол кездегі саясаттың 
бағытына да сәйкес келе кеткен ғой. 
1956 жылы Қазақстанда мемлекетке 
бір миллиард пұт астық тапсырылды. 
Тыңды игеру және мемлекетке астық 
тапсыру жөніндегі міндеттемені табысты 
орындағаны үшін «Ленин» орденімен на­
градталды. Менің атама осы жылы Қазақ 
ССР Жоғарғы Кеңесі Президиумының 
Құрмет грамотасы, ал келер жылы, яғни 
1957 жылдың 11 қаңтарында СССР Жоғары 
Кеңесі  Президиумының Жарлығымен 
Социалистік Еңбек Ері атағы берілді.  

 Осы құрметті атақты тапсыру үшін 
атамды Алматыда өтетін Қазақ ССР 

Жоғарғы Кеңесінің ке­
зекті сессиясына шақы­
рады. Сол сессияға қаты­
сып, тарихи оқиғаға куә 
болғандар кейін мына 
бір оқиғаны жиі айтар 

еді. Сессия басталысымен Қармақшы 
ауданының тракторшысы Қасымтай 
Ізтілеуовке Социалистік Еңбек Ері атағы 
тапсырылатындығы хабарланады. Атам 
залдың ортасын қақ жарып, тізерлей 
жүріп бара жатқанда бәрі орнынан 
тұрып, қол соғып құрмет көрсетіпті. Бұл 
көрініс жанын тербеген ССР Жоғарғы 
Кеңесі Президиумының төрағасы К.Во­
рошилов көзіне жас алып, атамды жаны­
на отырғызыпты. 

Қайсар қазақтың дәл осы сәті белгілі 
ақын Әбдікәрім Ахметовтің «Өшпеген жа­
лын» атты дастанында суреттеліп қалды:

Қос аяқта тізесінен кәліп бар,
Бірақ өңі адам емес кіріптар.
Өр еңсесін биік ұстап барады,
Фотограф, тез түсіріп алып қал!  
Зал толқулы, бірі толқып, бірі аяп:
«Ең болмаса, сау болғанда бір аяқ!»
«Ой, азамат!» деді-дағы қарт әйел,
Жіберді әне, жасын сүртпей 

жылап-ақ.
Осы оқиғадан кейін атам туралы дас­

тандар жазылып, фильмдер түсіріледі. 
Бірақ ел қанша алақанына салып, асқақ­
тата көтергенімен, менің атам сол қара­
пайым қалпынан танған жоқ. Көзі жұ­
мылғанша білгенін жастарға үйретіп 
кетті. 

Қармақшыда Қаратай Қуаңбаев есімді 
белгілі ауыл шаруашылығы ісінің ше­
бер ұйымдастырушысы өткен. Талай 

бастамада қолтаңбасы қалған 
Қарекең мықты басшылы­
ғымен қоса, адам жанын түсіне 
білетін тұлға болыпты. Міне, 
осы Қарекең Ақжар МТС-тағы 
партия ұйымының хатшы­
сы кезінде екі аяқсыз трак­
тор тізгініне отырған атамды 
рухтандырып, атақ-абыройға 
бөленуіне қамқорлық 
танытқан екен. 

Қарекең бастаған өнегені 
кейінгі ел азаматтары жал­
ғастырды. Атамның ерлігін 
жастарға үлгі етіп, оның өмірін 
тәрбие өзегіне айналдырған 

шаралар ұйымдастырылды. Жастар ара­
сында Қасымтай Ізтілеуов атында жа­
рыс ұйымдастырып, еңбек адамын қа­
дірлеудің ерекше үлгісін көрсетті. 

Шүкір, одан кейін де Қасымтай 
Ізтілеуов рухын құрметтеу шаралары 
үзілген емес. Осыдан 10 жыл бұрын аудан 
басшылары атамның 100 жылдығын атап 
өтіп, ел еңбек адамының аты ешқашан 
өлмейтіндігіне куә болды. 

Биыл атамның туғанына 110 жыл 
толады. Осыған орай Ақжар ауылы тұр­
ғындарының тілегі өздері тұратын елді 
мекеннің қайсар қазақ Қасымтай Ізті­
леуов есімімен аталуы. Сонымен қатар, 
ауылдағылар осы датаға байланысты 
оқушылар арасында түрлі байқаулар, 
спорт жарыстары, ақындар айтысы ұйым­
дастырылса деген тілекте. Бұл Елбасының 
«Болашаққа бағдар: рухани жаңғыру» 
мақаласы аясындағы ауқымды шара бо­
лар еді.  

Ол еңбек жолын өзінің туған ауылын­
да бастады. Өмір бойы сол ауылда еңбек 
етті. Сол арқылы ел дамуына өлшеусіз 
үлес қосты. Көзі жұмылғанша туған 
топырағынан табан ажыратқан жоқ. 
Сондықтан да ауылға оның есімі берілуі 
еңбек пен ерлікке көрсетілген құрмет бо­
лар еді.  

Нұржан СҮЙІНБАЕВ. 

ЕСІМІҢДІ АРДАҚ 
ТҰТАР ЕЛІҢ  БАР

Облыстық еңбек саласындағы бақы
лау басқармасы Еңбек және халықты 
әлеуметтік қорғау министрлігінің «Бей
ресми жұмыспен қамтылған халықты 
заңдастыру, ел экономикасына және 
тиісінше міндетті әлеуметтік медицина
лық сақтандыру жүйесіне тарту жөнін
дегі 2018-2019 жылдарға арналған 
Жол картасына» және  облыс әкімдігі 
бекіткен «Еңбек қатынастарын реттеуге 
және азаматтардың еңбек құқықтарын 
қорғауға бағытталған шаралардың 
ұйымдастыру мен үйлестіру» туралы 
іс-шаралар жоспарына сәйкес,  «Еңбек 
шартын жасаңыздар!» республикалық 
акциясының аясында халыққа еңбек 
заңнамасын түсіндіру жұмыстарын 
жүргізуде. 

Бұл акция бейресми еңбек қаты
настарын  заңдастыруға  бағытталған.

ҚР Еңбек кодексінің 24-бабына 
сәйкес, еңбек шарты бойынша жұмыскер 
жұмысты (еңбек функциясын) жеке 
өзі орындауға, еңбек тәртіптемесі 
қағидаларын сақтауға міндеттенеді. 
Жұмыс беруші жұмыскерге келісілген 
еңбек функциясы бойынша жұмыс бе-
руге, осы Кодексте, ҚР заңдарында 
және өзге де нормативтік құқықтық 
актілерінде, ұжымдық шартта, жұмыс 
берушінің актілерінде көзделген 
еңбек жағдайларын қамтамасыз ету-
ге, жұмыскерге уақытылы және толық 
мөлшерде жалақы төлеуге міндеттенеді. 
Осы Кодекстің 33-бабы 3-тармағында 
адамды жұмысқа жіберу еңбек шар-
тын жасасқаннан кейін ғана жүзеге 
асырылатындығы айтылған.

Аталған еңбек заңнамасының бұзы

луы жұмыскерлердің  уақытылы және 
толық көлемде жалақы алмауына, олар
ға экологиялық өтемдердің төленбеуі
не, жылына бір рет жалақысы сақтала
тын еңбек демалысының берілмеуіне, 
уақытша жұмысқа жарамсыздығына 
байланысты әлеуметтік жәрдемақының 
төленбеуіне, еңбек қауіпсіздігін 
сақтандыруға қаржы бөлінбеуіне, 
жұмыскерлер еңбек қызметіне байла-
нысты жазатайым оқиғалардан жарақат 
алып, мүгедектік белгіленген жағдайда, 
жұмыс берушілер  тарапынан өтемақы 
төленбеуіне, сонымен қатар, зейнетақы 
қорына төлем аударылмауына, т.б. 
елеулі зардаптарға әкеліп соғады. 

ҚР Әкімшілік құқықбұзушылық 
туралы Кодексінің 86-бабы бойынша 
жұмыс берушінің адамды еңбек шартын 
жасаспай жұмысқа жіберуі әкімшілік 
құқық бұзушылық болып табылады 
және бұл үшін әкімшілік жауаптылық 
қаралған. Сондықтан, жұмыс берушілер 
мен жұмыскерлер арасында еңбек шарт-
тары міндетті түрде жасалуы  қажет. 

Жұмыс берушілер тарапынан 
жұмыскерлермен еңбек шартын жасас
паған немесе одан  бас тартқан жағдай
да, жұмыскерлер облыстық еңбек 
саласындағы бақылау басқармасына 
шағымдануларына болады. 

Басқарма мекенжайы: Қызылорда 
қаласы, Бекзатхан Асқар көшесі, №47,  
«Сенім телефоны» 8 (7242) 27-76-99.

С.АЛШОРАЗОВА,
 облыстық еңбек саласындағы

бақылау басқармасының 
бөлім  басшысы.

ЖЕКЕ КӘСІПКЕРЛІК СУБЪЕКТІЛЕРІ ЖҰМЫС 
БЕРУШІЛЕРІ МЕН ЖҰМЫСШЫЛАРЫ НАЗАРЫНА!

«Сыр бойы», «Кызылординские вести», «Ақмешіт 
апталығы», «Ақмешіт жастары» және ауданның барлық 
басылымдарына хабарландыру орналастырғыңыз келсе: 

70-00-49, 70-00-52 телефондары арқылы байланысуға 
болады. E-maіl: smjarnama@mail.ru

Қызылорда облыстық 
мәслихатының шешімі

1 маусым 2018 жыл	       №204
Қызылорда қаласы

Донорларға қосымша 
көтермелеу беру
			      	

Мемлекеттік тіркеу № 6339
2018 жылғы 19 маусым

«Халық денсаулығы және денсаулық 
сақтау жүйесі туралы» Қазақстан Респуб
ликасының 2009 жылғы 18 қыркүйектегі 
Кодексінің 9-бабының 1-тармағы 7) тармақ
шасына сәйкес ШЕШІМ ҚАБЫЛДАДЫ:

1. Осы шешімнің қосымшасына 
сәйкес донорларға қосымша көтермелеу 
берілсін.

2. Осы шешім алғашқы ресми жа
рияланған күнінен кейін күнтізбелік он күн 
өткен соң қолданысқа енгізіледі.

Қызылорда облыстық 
мәслихатының кезектен тыс 
20-сессиясының төрағасы
К. Үйреков

Қызылорда облыстық     
мәслихатының хатшысы
Н. Байқадамов

Қызылорда облыстық мәслихатының  
2018 жылғы «01» маусым № 204 шешіміне  

қосымша 

1. Бір реттік қан донациясы үшін 
(450 миллилитр + 10 %) - 2 айлық есептік 
көрсеткіш мөлшерінде; 

2. екі реттік плазмаферез кезінде 
бір реттік плазма донациясы үшін (550 + 
50 миллилитр плазма) - 4 айлық есептік 
көрсеткіш мөлшерінде; 

3. аппараттық цитаферез кезінде 
тромбоциттердің бір дозасының бір реттік 
(дозадағы тромбоциттердің саны кемінде 
200 х 109) донациясы үшін - 1 айлық есептік 
көрсеткіш мөлшерінде. 

Ескертпе: тиісті қаржы жылына ар
налған республикалық бюджет туралы 
заңмен белгіленген айлық есептік көр
сеткіш мөлшерінде. 

ЖЕМҚОРЛЫҚ – ЖАҢА ҚОҒАМҒА
ЖАТ ҚЫЛЫҚ
Сыбайлас жемқорлық атаулы қоғам дамуын тежейтін 

жегі құрт секілді. Бұл мәселе кез келген дамушы мемлекетті 
алаңдатпай қоймайды. 

Сыбайлас жемқорлықтың жиі бой көрсететін, ең қауіпті түрі 
– парақорлық. Парақорлық мемлекеттік аппараттың қалыпты 
қызмет етуіне бөгет болып, билік пен басқару органдарының 
беделіне нұқсан келтіреді. Тіпті, заңдылық қағидаларын жоққа 
шығарып, азаматтардың конституциялық құқықтары мен заңды 
мүдделеріне қысымшылық жасайды. Бірінші кезекте пара берудің 
себептерін, оны алу жағдайларын түп-тамырын жою үшін қоғам бо­
лып белсенділік таныту қажет. Бұл орайда, көпшілік пара беру де, 
алу да үлкен қылмыс екенін есте ұстағаны абзал. 

Дегенмен, ғылым мен технология күн санап дамып бара жатқан 
бүгінгідей заманда ізденген, талпынған, оқыған жан ғана мұратына 
жетеді. Жаңа қоғамның сипаты iскерлiк болса, бұл жолда жеткен 
жетiстiктерiмiз аз емес. Бәсекелестік қоғамда білімді алға озаты­
нын ұмытпау керек.

Бақыткүл МЕҢЛІБАЙ,
облыстық зағип және нашар көретін азаматтарға 

арналған арнаулы кітапхана қызметкері.        

Қызылорда облысы әкімдігінің 2018 жылғы 
18 маусымдағы № 1147 қаулысы

«Қызылорда облысының жер 
қатынастары басқармасы» мемлекеттік 

мекемесінің Ережесін бекіту туралы 
Қызылорда облысы әкімдігінің 2016 

жылғы 22 тамыздағы  №560 Қаулысына 
өзгеріс пен толықтыру енгізу туралы
«Қазақстан Республикасындағы жергілікті мемлекеттік басқару және өзін-

өзі басқару туралы» Қазақстан Республикасының 2001 жылғы 23 қаңтардағы 
Заңына және «Құқықтық актілер туралы» Қазақстан Республикасының 2016 
жылғы 6 сәуірдегі Заңына сәйкес Қызылорда облысының әкімдігі ҚАУЛЫ 
ЕТЕДІ:

1 «Қызылорда облысының жер қатынастары басқармасы» мемлекеттік 
мекемесінің Ережесін бекіту туралы Қызылорда облысы әкімдігінің 2016 жылғы 
22 тамыздағы №560 қаулысына мынадай өзгеріс пен толықтыру енгізілсін.

аталған қаулымен бекітілген «Қызылорда облысының жер қатынастары 
басқармасы» мемлекеттік мекемесінің Ережесінде:

17-тармақта:
17) тармақша алынып тасталсын;
мынадай мазмұндағы 24-1) тармақшасымен толықтырылсын:
24-1) облыстың жергiлiктi атқарушы органының қорғаныс және ұлттық 

қауіпсіздік мұқтажы үшін жер учаскелерiн беру және алып қою жөнiндегi 
ұсыныстарын және шешiмдерiнiң жобаларын дайындау;

2. «Қызылорда облысының жер қатынастары басқармасы»  мемлекеттік 
мекемесі осы қаулыдан туындайтын шараларды қабылдасын.

3. Осы қаулының орындалуын бақылау Қызылорда облысы әкімінің орын-
басары С.С. Қожаниязовқа жүктелсін.

4. Осы қаулы қол қойылған күнінен бастап қолданысқа енгізіледі.

Қызылорда облысының 
         әкімі                                                          Қ. Көшербаев.

BASPASÓZ KÚNІ QARSAŃYNDA

1978 жылы журфактың үшінші курс­
ын бітіріп, Қызылордаға облыстық 
«Ленин жолы» газетінен тәжірибеден 
өтуге бір топ студенттер келдік. 
Жоғарғы курстан Жолтай Әлмешов, 
Серік Пірназаров, Бейбітбек Бүркітбаев 
сынды жігіттер болса, бізден Марат 
Жүрсінбаев екеуміз. 

Үлкен орақ науқанына сәйкес 
келгендіктен, екі айдай қарашаңырақта 
майталмандардың ортасында «қалам 
сілтеген» болдық. Қазанның басында 
мінездеме алуға редакцияға жиналдық. Ре-
дактор Қалқабай Әбенов бәрімізді қабылдады. 
Орынбасарларымен қоса жауапты хатшы 
Шора Ералиевті шақырып алды. Қалекең 
өзінің байсалды да байыпты даусымен 
әңгімесін бастады.

– Ертең осы балалар біздің орнымыз-
ды басып, газет шығаратын болады. Сен-
дер үлкен мектептен өттіңдер. Шәке, мына 
студенттердің газетте шыққан материалда-
ры бар, шықпағаны бар бәрін есепке алып, 
әрқайсысына 200 сомнан қаламақы жаз. 
Бұлар оқуға бара жатыр ғой, бухгалтерияға 
тапсырма беремін, қолдарына беріп жіберсін. 
«Ленин жолында» практикада болдық деп ай-

тып жүреді, – деді редактор.   
Отырғандар басын изесіп, «дұрыс қой» 

десті. Біздер болсақ сасып қалдық, ондай 
ақшаны кім көрген?! Ауылдан алып шыққан 
азын-аулақ қаржымыз бар, шала байып 
қалатын болдық. Ағаларымыздың батасын 
алып, редактордың кабинетінен көңілді 
шықтық. 

Сонымен, газеттің 200 сом қаламақысын 
алып Алматыға жеттік. Ол кезде бұл аупарт-
ком хатшысының айлығымен пара-пар. 
Қатарластарымыздың арасында байы да, ба-
зарлысы да біз болып, бір айдай думандадық. 
Алматының төрінде «Қалқабай Әбеновтің 
қаламақысы» деп мақтанып жүрдік. 

Сол әулиеде қамқор ағаларымыздың 
айтқаны айдай келіп, кейін бәріміз де осы га-
зетте қызмет істеген едік.

АЛМАТЫДА 
ҚАЗАҚТАР ОНСЫЗ ДА 
АЗ...

Ол кезде университет бітіргендерге 
мемлекеттік комиссия әр облысқа, ауданға 
жолдама береді және оның мерзімін өтеп 

келмейінше ізінен қалмайды. 
Сондай комиссияның кезегі 

бізге де келіп, Маханбет деген 
курстасымызға байланысты дау шықты. Оның 
жұбайы оқуды бір жыл бұрын бітіріп, Алма-
тыда қызметте қалған еді. Комиссиядағылар 
«сені Алматыда қалдыра алмаймыз, басқа 
облысқа, ауданға баруың керек» деп оты-
рып алды. Шырылдаған оған «Сендерді 
астанада қалуға дайындаған жоқпыз, 
шалғай аудандарға баруларың керек» деген 
Орталық Комитет пен Баспа  комитетінің, 
университеттің өкілдері, деканаттағылар 
да міз бақпады. Жолдасымыздың жаны 
қысылды. Бұл әңгіме көңіліне жақпаған болу 
керек, бір кезде журналистика факультеті 
орыс бөлімінің деканы Марат Барманқұлов:

– Алматыда қазақтар онсыз да аз, қалсын. 
– деді орысша қойып қалғандай. 

Комиссия қозғалақтап, сасып қалды. ОК 
мен баспа комитетінің өкілдері бүгежектеп, 
бірнәрсе дегендей болды, бірақ қарсы дау айт-
пады. Мәкеңнің тағдыры осылай шешілді. 

Мәскеудің түлегі, ғылым докторы, про-
фессор Марат Барманқұлов шын мәнінде 
оқымысты, қазақ зиялысы еді. Сексенінші 
жылдардың өзінде студенттермен ғана 
қазақы қала болып көрінетін Алматыны олар 
көкірек көзімен біледі екен ғой. 

ЖАРЫҚТЫ 
БАСПАХАНАҒА 
БЕРІҢДЕР

Алпысыншы жылдар болса керек, Арал 
қаласы жарықты энергопоездан алады екен. 
Бірде қала энергия тапшылығына тап болып, 
біраз кәсіпорын, зауыттар тоқтап қалады. 
Электр жарығын үнемдеуге байланысты шек-
теулер енгізіледі. Осындай қарбалас кезде 
кешкілік энергопоезд директоры ауданның 
бірінші хатшысына шығады.

– Азғантай энергиямыз бар. Бірақ, екі ме-
кеме қайта-қайта жарық сұрап тұр. Бірі – нау
байхана, екіншісі – баспахана. Қайсысына 
берейік?– дейді. 

Сонда бірінші хатшы сәл ойланып:
– Бір күн наубайхана жұмыс істемесе, 

ештеңе болмас, жарықты баспаханаға 
беріңдер, газеттің шығуы тоқтамасын, – дейді. 

Аупарткомның тапсырмасы орындала-
ды, газет те шығады, кейін наубайхана да іске 
қосылады. Ол кезде заманның талабы солай 
ма, газет шықпай қалды деген үлкен саяси 
қателік болар еді. 

Жұматәли ӘБДІРАМАН, 
«Сыр бойы».

ҚАЛҚАБАЙ ӘБЕНОВТІҢ 
ҚАЛАМАҚЫСЫ ҚР Мәдениет және спорт министрлігінің 

қолдауымен Астананың 20 жылдық мерей­
тойына орай «Ән мен әнші Ұлы Дала Астанала­
рында» жобасы аясында Қазақстанның эстрада 
жұлдыздары еліміздің көне астаналарын ара­
лап, концерттік бағдарламаларын ұсынуда. 

Қазақ сахнасының жауһарлары Р.Рымбаева, 
М.Жүнісова, Ұ.Жолдасов, Г.Оразымбетова, 
Д.Таңатаров, А.Иманбаева, Жазира мен Жанбо-
лат, «Қоңыр тобы», М.Әуелбекова, Ж.Жексенұлы, 
Е.Есмахан және басқа да өнерпаздар Сыр еліндегі 
сапарды тарихи орындарды аралаудан бастады. 
Б.Шөкенов атындағы саябаққа барды. Осы күні 
сахна саңлақтары орталық алаңда жиналған Сыр 
жұртшылығына әсем ән мен көңілді кеш сыйлады.

 Қазақстанның еңбек сіңірген қайраткері Айгүл 
Иманбаева: «Қазақ елінің қай өңірі болсын рухани 
қазынаға бай. Десе де, Қызылорданың орны ерек-
ше. Еліміздің алғашқы астанасы болған, жырдың 
елі қашанда  алдыңғы шепте тұратыны анық. Бұл 
аймақ – жыршы-жыраулар мен сүлейлер отаны. 
Тіпті, театр өнері де бастауын Сырдан алған», – деді. 

Байқағанымыздай, концертке жиналған 
халықтың қарасы көп болды. Сахнаға шыққан әр 
әншіге жанкүйер жұрт ерекше қошеметін білдірді.

Маржан ӘШІРАПБАЕВА,
ҚМУ студенті,

Н.НҰРЖАУБАЙ (сурет).

СЫР АСПАНЫН 
ӘН ТЕРБЕДІ

«ÁN MEN ÁNSHІ ULY DALA ASTANALARYNDA»

Адам өмірі шартты түрде 
бірнеше кезеңнен тұрады. 
Айталық, сәбилік, балалық, 
жігіттік, жігіт ағасы, үлкендік, 
ақсақалдық, қариялық, 
қарттық шақ дегендей. Осы 
кезеңдерді саралай келе адам 
өмірімен күресе жүріп жұмыс 
тауқыметі, отбасын асырау, 
белгілі бір дәрежеге жету, т.б. 
қамында жасыратыны жоқ 
кейде қателеседі. Сәбилік 
пен балалықты айтпағанда, 
балауса, романтикаға толы 
жігіт кезінде тіпті жігіт 
ағасы уақытысында өмірдің 
ағымына қарай біліп те, білмей 
де жіберген кемшіліктер мен 
ағаттықтарға жастықтың 
желігі, тәжірибенің жоқтығы 
деп ептеп кешіріммен 
қарауға болар еді. Ал ақыл 
тоқтатып, талай өмір 
өткелінен өтіп, тәжірибе жи­
нап, әке, ата атанған адамның 
жауапкершілігі, мойнына ар­
тар жүгі мен қоғам алдындағы 
міндеттері өте зор еді.

Енді осы үлкендіктің қарызы 
мен парызын жұртшылық алдын-
да қалай атқарып жүрміз? Қазақы 
құндылықтарымызды жастарға 
насихаттау жағы қалай? Әлде «ас 
ішіп, аяқ босатып, «сен тимесең, 
мен тимейін» деп күйбең тіршілік 
етіп жүрміз бе?!

Ауылға бір барғанымда аузы 
дуалы, халқына сыйлы, 90-нан 
асқан Әлен көкем бір әңгіменің 
ретінде «Енді бізге төс қайда бас 
болмаса, енді бізге той қайда төр 
болмаса» деді. Төр қадірін білетін, 
көкірегі көмбе, осы психолог 
адамның сөзі біздерді шүкірлікке, 
сабырлыққа, адалдыққа шақыр
ғаны деп білдік. 

Қалай екенін қайдам, қазір 
көптеген қарияларымыз томаға 
тұйық, жасқаншақ, жалтақ. 
Неге күрмеуі шешілмей жатқан, 
халыққа пайдасы тиетін өзекті 
мәселені турасынан қоймайды? 
Мәселені айту бір басқа, егер 
оның дұрыстығына көзі жетсе, 
соны орындатуға күш салып, 
дәлелді, пәтуәлі сөзім нысанаға 
жеткізгені жөн ғой. Осыларды 
көкірегі ояу, көзі ашық, беделі 
асқақ зейнеткерлер айтуы қажет 
емес пе?! 

«Сыр ардагері» газетінің 2017 
жылдың 14 қаңтарында жария
ланған «Алпыс үш жыл бұрынғы 
айыбымды өтеп келемін» атты 

мақала есімде қалыпты. Оқи
ғаның мәнісін қысқартып 
айтайық: Қызылордалық Қайып 
Сүлейменов ақсақал осыдан 63 
жыл бұрын бала кезінде дүкеннен 
ұрлаған тәпішкісі есінен кетпей, 
көңілі тыншымай, балалықтың, 
жоқшылықтың әсерінен істе
генін баяндапты. Сол кінәсін 
қарызы мен айыбын өтеу үшін 
алыстағы Арал ауданындағы 
«Бөген» елді мекеніне ба-
рып өмірден өткен баяғы сол 
дүкеншіге құран бағыштап, әйелі 
мен балаларына қолдан кел-
ген көмегін беріп, кешірім мен 
ризашылығын алған екен. Міне, 
азаматтық, ұятты, арлы, намыс-

шыл, иманды адам деп осындай 
кісілерді айтқан болар. Қаһарман 
Бауыржан Момышұлы «Арлы 
адам ардақты. Ар – ардақтың ана
сы» – деген. Осы оқиға түрлі жас
тағы адамдардың көкірегіне ой 
салады, салмақ түсіреді, түсіне 
білгенге үлгі-өнеге деп ойлай-
мын.

Ойдан ой туады. Соңғы 
кездері бәзбір кісілер атына небір 
жөнді-жөнсіз мақтау сөздер ай-
тып, тіпті ел ағасы (осы сөздің 
мағынасын түсіне ме екен?) еді 
деп дәріптеп, көше атын беру 
жөнінде ұсыныс көбейіп кетті. 
Дұрыс түсінсеңіздер, мен олар-
дан көшені қызғанып отырғаным 

жоқ, айтайын дегенім, кешегі пар-
тия кезінде арын сатпай,  маңдай 
тер, адал ісімен, халқының сана-
сына нұр құйған, еліне қалтқысыз 
қызмет еткен адамдар ескерусіз, 
атаусыз қалып барады. 

Тіпті сол заманда Социалистік 
Еңбек Ері атанған аға-ата
ларымыздың бәрін ескеріп, көше 
(басқа да құрмет) бердік пе? Бер-
сек те саусақпен санарлық. Енде-
ше, оларды неге құрметтемеске? 
Әлемнің әміршісі – еңбек десек,  
бұл еңбекті насихаттағанымыз, 
құрметтегеніміз болар еді. 

Ардагерлер ұйымдары тәлім-
тәрбие аларлық түрлі сайыстар, 
конкурстар, жарыстар, байқаулар 
өткізіп жатыр. Неге екенін қайдам 
соңғы уақытта «Жігіт сұлтаны» 
сынды ер адамға байланысты 
конкурстар өтпейді, өтсе де өте 
сирек. Біздер – зейнеткерлер 
«әрбір атқан таңымызға, қолдағы 
барымызға шүкіршілік» деп 
өмір сүріп жатсақ та, көбіміздің 
қайратымыз бар,  белсендіміз, 
өмірге деген құштарлығымыз 
күшті. Соған орай, белсенділікті 
паш ететін іс-шаралар неге 
ұйымдастырмасқа? Осы жер-
де Рим философы Сенеканың 
«Жақсылыққа үлгі көрсетіп жет-
песе, уағыз айтумен жету қиын» 
деген сөзі еске түседі.  

Ежелгі Эллада елінде 
«Жастарға көрген-білгенін айт-
паса, ағалардың өздері кінәлі» 
деген. Меніңше, пәтуәлі сөз ай-
татын, аузы дуалы, өрісі жоғары, 
ақыл-ойы терең ардагерлерді 
оқу орындарына бекітсе. Олар 
сол мекеменің тәрбиелік іс-
шараларына қатысып, өмірден 
алған мол тәжірибесімен жас
тарды толғандыратын сан-
салалы сұрақтарына жауап бе-
рер еді. Осылай жасай отырып, 
олар қоғамның санасына серпін 
берген Елбасымыздың «Рухани 
жаңғыру» бағдарламасын (онда 
өте көп мағына бар) насихаттап 
жүзеге асыруға мүмкіндік алады.   

 «Жақсы қартайса, қазына бо-
лар, жаман қартайса, қазымыр 
болар» деген бабаларымыз. 
«Үлкендіктің жүгі ауыр» деген 
де сол текті қарттарымыз. Бұл– 
бәрімізге қарата айтылған сөз. 
Үлкендік келді, енді оның беделін 
түсірмей өз мәнінде, биігінде 
алып жүрейік дегім келеді. 

Қырымбай 
МҰХАМБЕТИЯРОВ,

зейнеткер.

ҮЛКЕНДІКТІҢ 
ПАРЫЗЫ 

ҚАНДАЙ?

PІKІR

Мемлекеттік қызмет 
жүйесіне енгізілетін жаңа өз
герістерден көп нәтиже күту
ге болады. Мәселен, қызмет 
баспалдағынан өткен мемле
кеттік қызметші ғана шешім 
қабылдауда шалыс баспай-
ды. Осы орайда мемлекеттік 
қызметшінің жалақысын  оның 
атқарған жұмысы мен қабілетіне 
қарай өсіру жүйеленуде. Бұл да 
қызметтік сапаны арттырудың 
бір тиімді тәсілі. Ендігі жерде 
мемлекеттік қызметші жылдық 
жеке жоспарын тыңғылықты 
әрі тиянақты орындаса, мем
лекеттік орган стратегиялық 
жоспарды абыроймен алып 
шықса, жетімсіз жалақы өт
кен күннің үлесінде қалмақ. 
Сондай-ақ,  100 нақты қадаммен 
нақтыланған Ұлт жоспарындағы 
мемлекеттік қызметкердің ман
саптық моделіне көшу туралы 
мәселені дұрыс шешім деп ой-
лаймын. Әлемдік тәжірибеде 

континетальды Еуропа ел
дерінде мансаптық модель – 
кәсіби, мамандандырылған, 
тереңдетілген мемлекеттік қыз
меткерді даярлауға бет бұрған 
модель. Бұл адамның әуел баста-
ақ  мемлекеттік қызметкер бола-
мын, кәсібім де,  мансабым да осы 
салада өрбиді деген шешіміне 
сәйкес қадам. Оқу орнын бітіріп, 
мемлекеттік қызметке кіру 
моделі  әскери жүйеден шыққан. 
Мемлекеттік қызметтегі ман
саптық модель де осыған ұқсас. 
Демек, мемлекеттік қызметке 
кірген адамның өсуі жүйелі 
түрде жүзеге асады. Қызметкер 
саты-сатының бойымен сая-
си лауазымға да жетеді. Бұл 
модельдің ұтымды тұсы адам 
талабын, өмірін, бүкіл ішкі 
дүниесін мемлекеттік қыз
метке арнауында жатыр. 
Соңғы уақытта тәжірибесі жоқ 
жастардың бірден жоғары 
лауазымға келуі қатты сынға 

ұшырап жүргенін білеміз. Осы 
мансаптық модельде мұндай 
мәселе болмайды. Жоғары 
лауазымға келемін деген 
адамның мемлекеттік қызметтің 
бүкіл сатысынан өтіп, тәжірибе 
жинап, пісіп келуін өте орын-
ды бетбұрыс дер едім. Өйткені, 
мемлекеттік басқарудың ролі 
қоғамды басқару мен экономи-
каны дамытуда аса маңызды 
екенін естен шығармаған абзал.

Әрине, мемлекеттік қыз
меттің мықтылығы сол, қыз
меткерлерді басқару қызме
тінің дәрежесімен өлше
неді. Мемлекеттік басқару 
академиясының  «Қызмет
керлерді басқару» деген жаңа 
мамандықты енгізуі – жаңалық. 
Осы мамандықты оқыған азамат-
тар мемлекеттік қызметкерлерді 
іріктеп, олардың мансаптық 
өсу жолын жоспарлау сияқты 
қызметтерді атқарады. Демек, 
олар өз кәсібінің нағыз шебері  
болуы қажет. Біз осы үдеден 
шығу бағытында еңбек етудеміз.

	
М.ӘЛІП, 

облыстық  мемлекеттік
сәулет-құрылыс бақылауы                                                         

басқармасының 
бөлім басшысы.

Мемлекеттік қызмет –
 жауапты міндет

Қазақстанның бәсекеге қабілетті 30 елдің қатарына ену 
міндеті қойылған кезде мемлекеттік қызметшінің төзімділігін 
арттыру маңызы бар өзекті мәселеге айналды. Өйткені мемлекет 
бәсекеге қабілетті болуы үшін оның құрамындағы әрбір мекеме, 
әрбір ұйым, өз кезегінде сол мекемеде қызмет ететін маманның 
іс-әрекеті мен қызметі де бәсекеге қабілетті болуы тиіс. 


